
Il-Kumitat iltaqa' fil-Palazz, il-Belt Valletta, fis-7:02p.m.

MINUTI

Il-Minuti tal-Laqgħa Nru. 19 li saret l-Erbgħa, 19 ta’ April, ġew konfermati.

THE CHAIRMAN (Onor. Charles Mangion):  Bħala korrispondenza li tkompli mal-aħħar laqgħa li kellna hawnhekk irċevejna, u ġiet komunikata lill-Membri kollha tal-Kumitat, it-translation mill-Olandiż għall-Ingliż tad-dokumenti li kienu ppreżentati fis-seduta ta’ qabel mill-Onor. Alfred Sant.  PricewaterhouseCoopers (PWC) bagħtulna wkoll żewġ dokumenti fejn fihom tawna lista ta’ kuntratti li kienu quoted in euro u oħrajn li kienu quoted f’currencies oħra u anke l-major gaps and shortcomings li ltaqgħu magħhom waqt l-investigazzjoni tagħhom.  Intbagħtu wkoll iż-żewġ kuntratti tal-Fjord u l-Fjell.  Dawn iż-żewġ kuntratti waslu llum u ngħataw illum stess lill-Membri tal-Kumitat, filwaqt li d-dokumenti l-oħra ġew mgħoddija lill-Membri malli waslu għandna.  

Nistgħu issa ngħaddu għad-diskussjoni fuq ir-rapport li għandna fuq l-aġenda.

DISKUSSJONI DWAR R-RAPPORT INTITOLAT “MALTA SHIPYARDS – INVESTIGATION INTO THE FINANCIAL LOSS ON THE FHT PROJECTS” (KONT.)

THE CHAIRMAN:  Nibda billi nistieden fuq il-Mejda magħna lill-Awditur Ġenerali u lis-Segretarju Permanenti fil-Ministeru tal-Finanzi, l-Ekonomija u Investiment flimkien mal-uffiċjali ta’ PWC.  

Is-Sur Anthony C. Mifsud, Awditur Ġenerali, is-Sinjura Vanessa Tonna, Assistent Awditur Ġenerali, is-Sur Alfred Camilleri, Segretarju Permanenti fil-Ministeru tal-Finanzi, l-Ekonomija u Investiment, is-Sur John Gatt, Segretarju Permanenti fil-Ministeru għall-Infrastruttura, Trasport u Komunikazzjoni, u s-Sur John Zarb, is-Sur Joseph Muscat u s-Sur Michel Ganado, kollha uffiċjali ta’ PricewaterhouseCoopers, ħadu posthom madwar il-Mejda.

THE CHAIRMAN:  Inħeġġeġ lill-Membri tal-Kumitat sabiex fil-mistoqsijiet tagħhom ikunu kemm jista’ ikun preċiżi fuq is-suġġett anke biex il-media li tkun trid tirrapporta jkunu jistgħu jsegwu u jifhmu aħjar.  Se nibdew is-sekwenza u nistaqsi l-ewwel jekk hemmx mistoqsijiet li joħorġu mit-translation tad-dokument li kien oriġinarjament ippreżentat lill-Kumitat bl-Olandiż mill-Onor. Alfred Sant.

ONOR. ALFRED SANT:  Mr Chairman, jiena m’għandix kummenti x’nagħmel dwar dan id-dokument.  Irrid niċċekkja jekk l-Olandiż jikkontradixxix l-Ingliż li ma jidhirx li jagħmel għax fl-istess dokument bl-Olandiż kien hemm parti li kienet bl-Ingliż u t-text Olandiż bl-ebda mod ma jinnega dak li hemm fit-text Ingliż ta’ dak id-dokument.  Bħalissa dan id-dokument jinsab imqiegħed fuq il-Mejda tal-Kumitat.  

THE CHAIRMAN:  Il-Ministru Austin Gatt.

ONOR. AUSTIN GATT (Ministru għall-Infrastuttura, Trasport u Komunikazzjoni):  Mr Chairman, jiena ovvjament nitlaq bil-premessa li min għamel it-translation ġie mqabbad mill-uffiċċju tal-iSpeaker u li min qabbad lil din il-persuna qabbadha għax jemmen li għandha l-kwalifiki neċessarji u nemmen ukoll li din il-persuna hija kwalifikata neċessarjament.  Il-premessa tiegħi mhjiex li niċċekkja x-xogħol ta’ din il-persuna, però neħodha for granted li saret translation fidila.  

Minn din it-translation, li jiena qrajt  b’attenzjoni, jidher li dan huwa dokument tal-qorti fejn qegħdin isiru kummenti minn imħallef fl-istadju tal-appell f’kawża bejn shareholders tal-owning company tal-Fairmount kontra management tal-vapuri, jiġifieri hija xi ħaġa interna totalment għall-Fairmount.  Il-kawża saret għaliex saru ċerti rimarki fil-konfront wieħed lill-ieħor li qed jingħad li huma libellużi.  Il-konklużjoni li wasalt għaliha jien hija li ħlief għal paragrafu partikolari, jista’ ma jikkonċernana assolutament xejn hawnhekk u ċertament m’hemm xejn rilevanti, almenu fil-linja li l-Onor. Sant kien miexi biha li dan il-kuntratt kienx għal “X” jew kienx għal “Y”.  Għalija l-uniku ħaġa li hawn kemm kemm rilevanti, għalkemm lanqas tant rilevanti, qiegħda f’paġna 6 fejn qed jingħad hekk:

“In June 2008, the Company initiated arbitration proceedings in Rotterdam with the Netherlands Arbitration Institute against Fairmount Marine B.V. for damages totalling EUR43.6 million citing Fairmount Marine B.V. for mismanagement and gross negligence while Fairmount Marine B.V. had been acting as manager for the conversion of the Fjord at Malta Shipyards.”.

Jiġifieri kienet saret arbitration għaliex ix-shareholders dehrilhom li min kien qed jimmeniġja l-conversion min-naħa tal-vapuri, kien qed jagħmel gross negligence.  Inkompli nikkwota:

“The basis of the claim is that Fairmount Marine B.V. represented itself to shareholders as an expert manager, fully capable of managing all aspects of the conversions of the Fjord and Fjell including the selection of Malta Shipyards, the design and engineering work, as well as the supervision of the conversion itself.  Fairmount Marine B.V. undertook to deliver the  Fjord to the Company on December 1, 2006.  When it failed to deliver the vessel, a subsequent investigation into Fairmount Marine B.V.’s performance, uncovered clear evidence of gross negligence and mismanagement.”.

Din fl-opinjoni tiegħi hija l-unika ħaġa li remotament għandha x’taqsam mal-kuntratti tal-Fjord u tal-Fjell u hawn allegazzjoni – trid tgħidilha allegazzjoni biss; żgur m’aħniex se nidħlu fiha aħna – li x-shareholders qegħdin jgħidu, tajjeb jew ħażin, ġustament jew inġustament, li fl-opinjoni tagħhom il-managers tal-Fairmount kienu qegħdin jaġixxu bi gross negligence  u mismanagement.  Il-bqija naħseb li m’hawn assolutament xejn.  

THE CHAIRMAN:  Nassigura lill-Ministru li kien l-uffiċċju tal-iSpeaker li għażel lill-persuna konċernata u jiena nassumi li l-persuna li ġiet magħżula biex tagħmel din it-translation kienet persuna kompetenti, imma ma ġietx ivverifikata min-naħa tas-Sedja u s-Sedja ma kenitx hi li qabbdet lil xi ħadd.

ONOR. AUSTIN GATT:  U lanqas stennejt li tiġi vverifikata mis-Sedja.

THE CHAIRMAN:  Mela issa nistgħu nkomplu.  L-Onor. Sant.

ONOR. ALFRED SANT:  Sur President, fl-aħħar laqgħha kont semmejt xi dokumenti li nixtieq inqegħedhom fuq il-Mejda tal-Kumitat ukoll.  Fil-fatt għandi erba’ dokumenti.  

L-aħħar darba kont semmejt item mil-Lloyds List tal-15 ta’ Marzu, 2006 li jiddeskrivi l-mod kif ix-shipyard ta’ Malta kienet ġabet il-kuntratt.  Nixtieq inpoġġi fuq il-Mejda tal-Kamra dan id-dokument li qiegħed bħala attachment ma’ ittra li kien iffirma s-Sur Chris Bell fil-25 ta’ Ġunju, 2007 bħala chief executive officer f’ittra li bagħat lis-Sur Paul Buġeja, Secretary, Metal and Construction Section u lil Mr. Cory Greenland, Secretary, Professionals, Finance & Services Section tal-General Workers’ Union (GWU) fejn is-Sur Bell jendorsja dan in-news item billi jgħid “Please see attached the international press coverage confirming the “strong negotiating position” used by MSL in achieving the intitial contract value”.  Mela għandna l-ittra tas-Sur Bell bid-data tal-25 ta’ Ġunju, 2007 bl-attachment tal-Lloyds List article tal-15 ta’ Marzu, 2006 li jiddeskrivi x’ġara fil-kuntratt tal-Fairmount, artiklu li jagħti stampa kompletament differenti minn dik li smajna matul dawn is-seduti.

It-tieni item li semmejt ukoll l-aħħar darba u li nixtieq inpoġġih fuq il-Mejda tal-Kumitat bil-permess tiegħek, Mr Chairman, huwa press release tal-Oslo Stock Exchange, li jaħdmu over the counter, li kienet reġistrata l-Fairmount Heavy Transport li mbagħad saret il-Fairstar Heavy Transport.  Din riferibbli għaċ-ċensura li ngħatat bejn is-sena 2006 u 2007 l-Fairstar għax flimkien ma’ erba’ kumpanniji oħrajn tal-Oslo Stock Exchange, ma kenitx qiegħda konformi  mal-corporate governance obligations taħt l-Oslo Stock Exchange.  

It-tielet item semmejtu wkoll l-aħħar darba, imma  issa se npoġġih fuq il-Mejda tal-Kumitat.  Dan huwa l-Fairmount Heavy Transport NV Board of Directors’ Report First Half 2006 fejn qegħdin jgħidu hekk:

“The Management Board has also been reconstituted in such a way as to eliminate any possible appearance of conflict of interest with the Company’s manager Fairmount Marine. The Management Contract has also been renegotiated in such a way as to clarify and fix the G&A expenses annually as well as to eliminate any future payments to third parties that had not been disclosed or approved by shareholders when our company was established. The Management Board is now firmly of the view that the Company’s interests are being managed in a transparent and professional fashion.”.

Dan huwa l-first half tal-2006 u at this stage qed inpoġġih bħala informazzjoni.  Ma jien qed nagħmel l-ebda konklużjoni jew ipoteżi dwar affarijiet, imma tajjeb li jkollna dan bħala framework.

Ir-raba’ item li se nqiegħed fuq il-Mejda tal-Kamra bil-permess tiegħek, Mr Chairman, u li wkoll semmejtu l-aħħar darba, huwa l-Fairstar Heavy Transport NV Annual Report 2009 li ġie approvat erbat ijiem ilu fil-general meeting tal-Fairstar Heavy Transport.  Dan huwa l-annual report tagħhom tal-2009 komplet u nixtieq nagħmel riferenza għal żewġ items li hemm fih bħala informazzjoni.   F’paġna 12, fejn hemm informazzjoni dwar dak li għadna kemm smajna, hemm imniżżel hekk:

“... totalling EUR43.6 million citing Fairmount Marine B.V. for mismanagent and gross negligence while Fairmount Marine B.V. had been acting as manager for the conversion of the FJORD at Malta Shipyards.”.

Infakkar li Fairmount Marine kienu baqgħu management ta’ dan ix-xogħol f’Malta Shipyards sa Jannar, 2007.  U riferibbli wkoll għal paġna 39, diskutibbli skont is-Sur Zarb imma għandi l-punti tiegħi wkoll fuqha dik, u għall-valuation tal-vapuri fejn hemm il-valuation tal-vapuri taħt din il-balance sheet li fl-opinjoni tiegħi jqanqlu mistoqsijiet dwar il-valuation li smajna s’issa dwar il-conversion.  Dawn id-dokumenti qed inqegħedhom fuq il-Mejda tal-Kumitat għall-informazzjoni.

THE CHAIRMAN:  Nirringrazzjak.  Ma nafx jekk hawnx xi ħaġa li rridu niċċaraw fuq id-dokument li bagħtulna PWC dwar il-currencies li bihom ġew kwotati s-subcontracts ħalli we get it out of the way.  Jidher li m’hawnx u allura nistgħu nikklerjawh u ngħaddu għar-rapport ta’ PWC flimkien mal-aħħar dokument li ppreżentawlna dwar il-major gaps and shortcomings biex ovvjament jinqraw flimkien mar-rapport li għandna quddiemna.  Illejla, stante li naraw kif ikun l-andament, forsi naslu sakemm ġie konkluż il-kuntratt biex imbagħad wara jkollna l-post contract execution bħala eżami min-naħa ta’ dan il-Kumitat.  

Mistoqsijiet?  L-Onor. Alfred Sant.

ONOR. ALFRED SANT:  Mr Chairman, ħalli nagħmilha ċara li r-rapport li tawna PWC huwa bellezza f’dak li għandu x’jaqsam ma’ gaps, eċċ.,  però jien mhux dak li kont tlabt.  Erġajt qrajt it-transcript u kkonfermajt li mhux dak li kont tlabt jien.  Jiena kont tlabt a very short summary basically ta’ x’kienu l-gaps fl-informazzjoni li PWC kellhom at their disposal.  Bdiet tissemma waqt id-diskussjoni u basically jiena li xtaqt – deep down dan jista’ joħroġ mid-dokument li bagħtulna – huwa li kien hemm one, two, three, four points jew aktar fejn kien hemm gaps fl-informazzjoni bħal, per eżempju – u dan semmejnih diġà – f’dak li għandu x’jaqsam l-access tad-dokumenti ta’ Crouser, jiġifieri basically fejn PWC kellhom gaps in their information.  Dan qed ngħidu bla ebda kritika lejn PWC għax kien hemm min qed jipprova jgħid li jien qed nipprova nimmina r-rapport ta’ PWC, li mhu veru xejn.  Dan huwa rapport tajjeb ħafna, għamlu xogħol tajjeb ħafna, imma ovvjament imbagħad wieħed irid jara safejn jasal ir-reach ta’ dan ir-rapport.  It-talba li għamilt jien kienet fejn hemm gaps fl-informazzjoni li fuqha huwa bbażat dan ir-rapport.  Instead of that tawna l-informazzjoni fuq gaps in the overall decision making process li huwa tajjeb ħafna wkoll u m’iniex se ninsisti fuq il-mistoqsija oriġinali tiegħi, imma l-mistoqsija oriġinali tiegħi ma kenitx din.  

THE CHAIRMAN:  Huwa fatt li l-gaps u x-shortcomings can be elicited mid-dokument li bagħtulna.  

Nistgħu issa nipproċedu għall-mistoqsijiet li jridu jsiru.  L-Onor. Alfred Sant.

ONOR. ALFRED SANT:  Sur President, se nagħmel l-aħħar batch ta’ mistoqsijiet fuq dan ir-rapport.  Il-ġimgħa li għaddiet kellna submission fuq il-Mejda tal-Kumitat ta’ rapport li l-bord tat-tarzna talab mingħand l-inġinier Cardona fuq ir-rapport tal-Fjord.  Intom tafu xi ħaġa fuq dan ir-rapport?  Għax this was commissioned - skont dak li tpoġġa fuq il-Mejda tal-Kumitat - on the 15th May min-naħa tal-bord tat-tarzna u bl-istess instructions  li kellkom intom, jiġifieri li tistgħu titressqu quddiem dan il-Kumitat, eċċ. eċċ. u kienet xi ħaġa li aħna qatt ma smajna biha qabel hawnhekk.

THE CHAIRMAN:  Kemm nippreċiża ftit li l-aħħar darba ġew imqiegħda fuq il-Mejda tal-Kumitat minuta ta’ board meeting 38 li sar fil-5 ta’ Mejju, 2008 fejn hemmhekk ix-shipyards kienu kkummissjonaw lill-Inġinier Cardona biex jagħmel rapport fuq il-loss ta’ €18.5 miljun.  Il-mistoqsija hija jekk dan ir-rapport ġiex f’idejkom u jekk rajtuhx.

ONOR. ALFRED SANT: Riferibbli għad-dokument li tpoġġa fuq il-Mejda tal-Kumitat l-aħħar darba minn Membru ta’ dan il-Kumitat stess  fejn qed jingħad li:

“RCA …”

- mhux Cachia Caruana -  

“… referred to the Cabinet instruction to carry out an investigation in the Fjord project resulting in a loss of €18.5 million.  The Board discussed the matter and agreed that in view of the technical nature of the matter, Ing.  Cardona was best suited for this task.  It was stressed that a full written report would be required within one month, and PC would have to be prepared to defend his report at the Public Accounts Committee or any other parliamentary body.”.

Tafu bih dan ir-rapport?  Għax dawn huwa minuti tal-5 ta’ Mejju, 2008, jiġifieri ….

IS-SUR JOHN ZARB (PricewaterhouseCoopers):  Qabel ma ngħaddik lis-Sur Ganado forsi jaf id-dettalji aktar minni, nixtieq ngħid li għalkemm ir-rapport ma nafx jekk rajnihx fid-dettall, lis-Sur Cardona kont kellimtu fit-tul.

ONOR. ALFRED SANT:  Nistgħu nkunu nafu min hu dan l-Inġinier Cardona?

IS-SUR JOHN ZARB:  He’s a marine engineer magħruf sew fis-settur tal-marine.    

THE CHAIRMAN:  Ex-shipyard  employee ukoll?
IS-SUR JOHN ZARB:  Jista’ jkun, imma qed nitkellmu fuq xi 40 sena ilu meta kien beda l-apprentistat.  Jien nafu sew u nafu anke fuq affarijiet oħra mhux biss fuq dan il-proġett.  Dan ġie mqabbad hemmhekk u konna tkellimna u kien qalli li l-impressjonijiet tiegħu kienu li l-iktar ħaġa prinċipali kienet kif ikkommettew ruħhom on a fixed price meta ma kenitx definita.  U ħafna mill-inkwiet li ħareġ u ħafna mill-varjanzi li ħarġu, ħarġu …  Mill-kummenti li għamilli waqt li konna qegħdin nitkellmu fuq dik il-biċċa xogħol l-impressjoni li ħadt kienet dik, però jien ma rajtx ir-rapport tiegħu tekniku biex inkun nista’ nidħol fid-dettall.

IS-SUR MICHEL GANADO (PricewaterhouseCoopers):  Importanti li ngħidu li aħna bħala timeframe ġejna mqabbdin f’April biex nibdew ir-review tal-MSC contract, imbagħad on the 19th May kellna fuq tal-Fjord.  Tajjeb ukoll li niftakru li in February, 2008 kien hemm il-final settlement agreement tal-Fjord għaddej u mill-board minutes wieħed jista’ jara li s-Sur Paul Cardona kien ġie mqabbad mill-bord biex jassisti fuq il-final settlement agreement.  Fuq dan ir-report tas-Sur Paul Cardona l-impressjoni tiegħi hija li hu ma kienx aċċetta biex jagħmel dan l-assignment, imbagħad kien hemm direzzjoni differenti.

ONOR. ALFRED SANT:  Imma eżattament x’kien l-assignment?  Intom kontu tafu x’inhu l-assignment li ġie mqabbad jagħmel?

IS-SUR MICHEL GANADO:  Le, għax dak iż-żmien ma konniex imqabbdin fuq il-Fjord.

ONOR. ALFRED SANT:  Kontu mqabbdin fuq l-MSC hux hekk?

IS-SUR MICHEL GANADO:  That’s right.  

ONOR. ALFRED SANT:  Jiġifieri fl-istess żmien li intom kontu mqabbdin fuq l-MSC, issa qegħdin insiru nafu li kien hemm is-Sur Cardona li ġie ngaġġat, jew saret proposta lilu, biex jagħmel rapport fuq il-Fjord as a whole within a month.  Is that the position?

IS-SUR MICHEL GANADO:  M’iniex f’pożizzjoni li nwieġeb din id-domanda.

ONOR. ALFRED SANT:  Dan huwa eżempju ċar ta’ gaps of information.  Qed taraw għalfejn staqsejt dwar il-gaps of information!

THE CHAIRMAN:  Milli nista’ nifhem, effettivament dan m’aċċettax l-inkarigu u allura ma sar l-ebda rapport.

IS-SUR JOSEPH MUSCAT (PricewaterhouseCoopers):  Nikkonferma.  Jiena dik ukoll hija l-impressjoni tiegħi li ġie avviċinat biex jagħmel dan l-inkarigu u ma aċċettax li jagħmel dak ir-report.  Jiġifieri dak ir-report jekk jeżisti ma rajtux.  Li naf hu li s-Sur Cardona, kif qal Michel Ganado, kien involut fil-final settlement agreement bħala bniedem tekniku u kien involut ukoll fit-tieni bastiment.  Anke jekk tħares lejn ir-rapport tagħna tara li jirriferi għas-Sur Cardona bħala parti mill-governance board li kien hemm fuq il-Fjell.  

THE CHAIRMAN:  L-Onor. Sant.

ONOR. ALFRED SANT:  Sur President, jiena lil PWC fuq il-pre hoc daqshekk għandi x’nistaqsihom, imma għandi mistoqsijiet x’nagħmel, lis-segretarju permanenti fil-ministeru konċernat u lill-Awditur Ġenerali.
THE CHAIRMAN:  Jiġifieri nistgħu nirreġistraw progess; min-naħa ta’ PWC għal dawk l-affarijiet li wasslu qabel il-konklużjoni tal-kuntratt jidher li eżawrixxejniha.  Id-domandi huma fuq l-istess tema sakemm ġie ffirmat il-kuntratt jew inkella the execution of the contract?

ONOR. ALFRED SANT:  Bażikament fuq il-framework tal-kuntratt mhux l-execution tal-kuntratt.

THE CHAIRMAN:  Kollox sew.  Mela nitolbu lis-Segretarju Permanenti fil-Ministeru għall-Infrastuttura, Trasport u Komunikazzjoni jingħaqad magħna fuq il-Mejda. 

Is-Sur John  Gatt, Segretarju Permanenti fil-Ministeru għall-Infrastuttura, Trasport u Komunikazzjoni ħa postu madwar il-Mejda.

THE CHAIRMAN:  L-Onor. Alfred Sant.

ONOR. ALFRED SANT:  Sur President, xtaqt nibda b’domanda lill-Awdituri Ġenerali u nirreferih għall-Annual Audit Reports tal-2006, 2007 u 2008 riferibbli għal tables 12 -  letters of comfort/bank guarantees - paġna 29 tar-rapport għall-2006, paġni 32  u 34 tar-rapport għall-2007 u paġni 36 u 39 tar-rapport għall-2008.  Fir-rapport għas-sena 2008 hemm miġbur kollox.  

Nirriferi għal paġna 38 tal-Annual Audit Report għas-sena 2008 -  letters of comfort and bank guarantees taħt Malta Shipyards Ltd.  Tistgħu tispjegawlna x’inhuma l-import tal-letters of guarantee li qegħdin jissemmew taħt a), b), c) u d)?  Taħt b) ma tinteressanix għax hija capital expenditure, però taħt a) hemm €2,750,000 Letter of Guarantee issued on 21 July, 2006 to serve as temporary  performance bond related to a contract won by Malta Shipyards Ltd.; taħt c) hemm €8,983,247 two Letters of Guarantee issued on 18 September 2007 and 26 March 2008  to secure banking  facilities to fund conversion works on vessels Fairmount Fjord and Fairmount Fjell; u taħt id-d) hemm €18,966,670 three Letters of Guarantee issued, one on 14 March 2008 and two on 14 June 2008 to secure overdraft and loan facilities.  Id-d) hija inqas rilevanti; l-aktar li jinteressawni huma l-a) u c). 

Fl-2007 dawk kienu diġà qegħdin jintwerew, jiġifieri jekk inħarsu lejn il-letters of guarantee jew il-letters of comfort li ħarġu fuq Malta Shipyards f’paġna 34 tal-audit report għall-2007 naraw li diġà qegħdin hemmhekk, kemm il-letter of guarantee li għandha x’taqsam maż-€2.9 miljun kif ukoll dik li għandha x’taqsam mat-€3.8 miljun Fairmount Fjord.  Fl-Annual Audit Report għas-sena 2006 tidher biss l-ewwel letter of comfort.  

Issa jien nixtieq inkun naf l-ewwelnett jekk dawn il-letters of guarantee humiex attakkabbli mal-kuntratt tal-Fjord u tal-Fjell.  Peress li kellna gap of information min-naħa ta’ PWC – qed nispjega mill-ewwel biex ma joqogħdux jgħiduli għaliex qed nistaqsi – rightly so dwar cash flows li jiġu funded dawn il-kuntratti u peress li fil-kuntratt ta’ PWC waħda mill-problemi kienet il-letter of guarantee tal-bidu, mela basically trid tara mbagħad the other side of it kif taħdem. Issa the only track li stajt insib tagħha min-naħa l-oħra kienet ġejja min-naħa tar-rapport tal-awditur għax il-financial report ma jidħolx f’dawn id-dettalji.

IS-SUR ANTHONY C. MIFSUD (Awditur Ġenerali):    Dawn il-figuri aħna nirċievuhom mill-ministeru tal-finanzi u  se tispjega f’aktar dettall is-Sinjura Tonna.  

IS-SINJURA VANESSA TONNA (Assistent Awditur Ġenerali, NAO):   Kif qed jgħid is-Sur Mifsud, aħna kull sena nitolbu lill-Finanzi sabiex jagħtuna breakdown tal-figuri kif qed jidhru fil-financial report minħabba l-fatt li n-notes to the financial report kulma juru bħala information hija tabella bħalma hemm f’paġna 36 tal-annual report għall-2008 li tkun maqsuma f’bank guarantees and letters of comfort u ħassejna li nkunu nistgħu nagħtu iktar breakdown ta’ dawk il-guarantees.  Nista’ ngħid li jekk mhux word for word, ħadna l-ġist tal-informazzjoni li tawna l-Finanzi, però m’għamilniex audit fuq il-correctness tal-figuri.   Li waqafna għall-fatt li t-totali qed jaqblu ma’ kif qed jirrapporta l-accountant general. 

ONOR. ALFRED SANT:  Għal dak li għandu x’jaqsam mat-€2.75 miljun letter of guarantee tal-21 ta’ Lulju, 2006, m’għandkomx  għal-liema kuntratt hija riferibbli?

IS-SINJURA VANESSA TONNA:   Le, kieku kellna konna nniżluhom.  Id-dettalji li tawna l-Finanzi kollha niżżilnihom hawnhekk. 

ONOR. ALFRED SANT:   Issa ħaġa li ma nistax nifhem hija kif qed turu letter of guarantee ta’ Lulju 2006 fuq kuntratt li bilfors spiċċa u allura dik il-letter of guarantee must have been extinguished.   

IS-SINJURA VANESSA TONNA: Fil-fatt ir-report ta’ PWC ukoll jirriferi għall-guarantee ta’ €4 miljun u aħna wkoll bħala uffiċċju ressaqna l-question bejnietna kif il-Finanzi qed jirrapportaw two letters of guarantee ta’ €8.9 miljun imbagħad min-naħa l-oħra PWC semmew ….

ONOR. ALFRED SANT:   Għadni ma wasaltx sa dak il-punt jien.   Jien qiegħed fuq il-punt ta’ kif intom qed tniżżlu guarantees tal-2007 u l-2008 fuq kuntratt li ġie extinguished, jiġifieri spiċċa.  Il-letter of guarantee jew letter of comfort ma tiġix extinguished mal-kuntratt?

IS-SINJURA VANESSA TONNA:     They have to recall it. (Interruzzjonijiet)

ONOR. ALFRED SANT:  Stenna ftit ħalli nifhmu eżattament x’inhu l-punt għax allura aktar u aktar hija serja l-biċċa xogħol.   Jiġifieri qed ngħidu li l-exposure għada hemm?

IS-SINJURA VANESSA TONNA:   Dan dejjem as at end 2008 però sakemm il-Finanzi għadhom qed jirrapportaw lill-accountant general il-figura, iva, l-exposure tkun għadha hemmhekk.

ONOR. ALFRED SANT:    Imma allura x’inhu r-risk fuq dak l-exposure?  Jekk il-kuntratt spiċċa?  Kulma għandhom jagħmlu jmorru għand il-bank u jgħidulhom “daqshekk”.    Jiġifieri ma kkanċellawx għal xi raġuni.
IS-SINJURA VANESSA TONNA:  M’iniex qed ngħid li ma kkanċellawx, hemm possibbiltà li ġiet cancelled u forsi r-records tal-Finanzi ma ġewx updated accordingly.  Jiġifieri hemm various possibilities.
ONOR. ALFRED SANT:   Ħu paċenzja bija.  Jekk inti fir-rapport tal-awditur qed tirrapporta li l-gvern għandu exposure ta’ €0.8 biljun is that hard or is that soft?  Jiġifieri basically my point is li jekk qegħdin nagħmlu dak it-total, dawk il-letters of guarantee għadhom enforceable jew le?    
IS-SINJURA VANESSA TONNA:   M’għamilniex din l-analisi.

THE CHAIRMAN:   Nassumi li jekk hemm l-exposure mal-bank …..

ONOR. ALFRED SANT:     Jekk il-kuntratt spiċċa!
THE CHAIRMAN:  Imma wisq probabbli l-bank għamel advance lit-tarzna u l-gvern iggarantixxa.   Sakemm dik il-faċilità mal-bank titħallas, dik il-guarantee trid tibqa’.

IS-SINJURA VANESSA TONNA:  Fil-fatt il-concern tagħna hi li wieħed irid jara kemm minn dawn is-€77.3 miljun may be translated into dues by government.   
THE CHAIRMAN:   Però dak mhux suġġett ta’ hawn.  

ONOR. ALFRED SANT:     Dak huwa suġġett ieħor.  Jien li rajtha ftit stramba hija li letter of guarantee fuq kuntratt which has been extinguished still featured as a potential liability fuq l-accounts tal-gvern.   

IS-SINJURA VANESSA TONNA:     Iva. 
ONOR. ALFRED SANT:    Nista’ nistaqsi lis-segretarju permanenti fil-ministeru tal-finanzi fuq din il-ħaġa, jekk jogħġbok?  

THE CHAIRMAN:    Iva, però qabel l-Onor. Gatt ried jissolleva xi punti dwar dan.

ONOR. AUSTIN GATT:   Mr Chairman, il-letters of guarantee huma kollha ċarissimi u se naqra waħda minnhom għax kollha huma l-istess.   

“In consideration of Bank of Valletta making available loan facilities amounting to €3 million, to Malta Shipyards Ltd., to fund conversion works on the vessel Fairmount Fjell ...”.

L-oħrajn huma kollha simili.  Is-sistema taħdem b’mod li meta kumpannija tal-gvern ma jkollhiex flus to fund the project, issir garanzija tal-gvern Malti, il-flus fil-bank javvanzahom lill-kumpannija li tużahom biex tixtri l-affarijiet to fund the project, imbagħad jekk ma tagħmilx profitt minnha l-gvern jibqa’ mdendel bil-garanzija.  Sempliċi daqshekk.  Kollha hekk huma, fil-fatt f’uħud minnhom hemm “project funding ta’”, eċċ.   Dak kien project funding normali b’garanzija back-to-back tal-gvern.   Jekk ix-shipyard ma ħallsithomx issa jkun irid iħallashom il-gvern.  Fil-fatt meta l-gvern għamel il-privatisation ftiehem mal-Unjoni Ewropea li t-telf kollu li ġie akkumulat fil-Malta Shipyards, li amalgamat il-Malta Drydocks u l-Malta Shipbuilding, se jeħodhom fuqu l-gvern.   U dawn huma parti minnhom. 
ONOR. ALFRED SANT:   Jiġifieri t-€2.75 miljun għal xiex huma riferibbli?  Għall-Fjord u għall-Fjell jew għal xi ħaġa oħra?   It-€8.9 miljun huma riferibbli għall-Fjord u l-Fjell.  Dawk qegħdin to secure banking facilities to fund conversion, imma it-€2.7 miljun tal-21 Lulju were to serve as temporary performance bond related to a contract won by Malta  Shipyards, which is different.    (Interruzzjonijiet)   Exactly, il-famuża guarantee.  (Interruzzjonijiet)  Le, mhux fuq il-Fjell, fuq il-Fjord għadna fl-2006.   

IS-SUR ALFRED CAMILLERI (Segretarju Permanenti fil-Ministeru tal-Finanzi, l-Ekonomija u Investiment):   Illum id-djun li kien hemm tat-tarzna ġew assorbiti mill-gvern as at the end of 2009 minħabba l-privatisation u x-xogħol li għandna hemmhekk.   Dik kienet deċiżjoni tal-Kabinett.  Bħala garanziji, l-ewwel garanzija li ħarġet kienet ta’ €4.5 miljuni fit-3 ta’ Ottubru 2006.  

ONOR. ALFRED SANT:  Skużani, imma r-rapport tal-awditur mhux hekk qed jgħid.  Ir-rapport tal-awditur qed jgħid differenti u rrepetihom sena wara l-oħra.  Għal Ottubru li qed issemmi  inti, ir-rapport tal-awditur isemmi €2.9 miljun. 

IS-SUR ALFRED CAMILLERI:   €2.75 miljun hija performance guarantee fuq il-Fjell.

ONOR. ALFRED SANT:    Fuq il-Fjord.

IS-SUR ALFRED CAMILLERI:  Jien fuq il-Fjell għandi hawnhekk.  Ħalli nsibha għaliex ġibt l-ittri kollha hawnhekk.  

ONOR. ALFRED SANT:   Imma dan huwa l-punt tiegħi.  Li semma l-Ministru Gatt riferibbli għal meta intom qed tieħdu garanzija fuq l-operation tat-tarzna, fair enough, imma meta qed tgħid temporary performance bond, malli jispiċċa l-kuntratt dak jiġi liquidated safejn naf jien.   Dik basically hija garanzija fuq garanzija. 
IS-SUR ALFRED CAMILLERI:  Il-kuntratti fuq dawn iż-żewġ vapuri baqgħu sal-aħħar għax kien hemm performance guarantees fuq it-tip ta’ xogħol li sar u l-kwalità ta’ xogħol li sar sakemm ġew ikkummissjonati. Jiġifieri prattikament baqgħu ħajjin kważi sal-aħħar.  Barra minn hekk, meta inti għandek it-tarzna tagħmel it-telf, aktar garanziji kellek bżonn mhux inqas.

ONOR. ALFRED SANT:   Le, imma meta għandek temporary performance bond, il-kelma ‘temporary’ tindika li hija temporary performance bond tal-21 ta’ Lulju 2006.   Dik kienet il-parti li ssettjat il-kuntratt.   Dik ma ġietx extinguished. 
IS-SUR ALFRED CAMILLERI:    Fil-fatt sibt l-ittra u se nikkwota minnha:  

“In consideration of HSBC Bank Malta Ltd. making available banking facilities up to €2.75 million  to guarantee its performance under contract dated 9th  March, 2006 the contract with Fairmount Heavy Transport M.V. for the conversion of Fairmount Fjell, which guarantee will be issued in favour of ….”.  
Jiġifieri kif għedt qabel, din kienet għall-Fairmount Fjell.

ONOR. ALFRED SANT:   Mela t-€2.75 miljun huma riferibbli wkoll għall-kuntratti tal-Fairmount u allura tat-€8.9 miljun … Issa inti qed tgħid li mhux €8.9 miljun.  Fir-rapport tal-awditur hawn imniżżel €2.9 miljun letter of guarantee 3rd October 2006 for capital expenditure, li m’għandha x’taqsam xejn.    

IS-SUR ALFRED CAMILLERI:    Għax hawnhekk hawn tnejn magħqudin flimkien.  Ħalli nsibhom. 

ONOR. ALFRED SANT:  Liema huma?  

IS-SUR ALFRED CAMILLERI:  Ħalli nara ftit liema huma u ngħidlek.   Għandek €3 miljun tat-18 ta’ Settembru u €6 miljun tas-26 ta’ Marzu 2008, jiġifieri għandek €9 miljun.   
ONOR.ALFRED SANT:  Tista’ tispjegalna ftit allura l-breakdown li għandek ta’ dawn?   

THE CHAIRMAN:   Sempliċement biex niċċara ftit.  Qegħdin nistabbilixxu l-ammont tal-garanziji totali għal dawn iż-żewġ kuntratti? 

IS-SUR ALFRED CAMILLERI:     Iva.

THE CHAIRMAN:    Allura kemm huwa t-total tal-garanziji?

IS-SUR ALFRED CAMILLERI:    Hawnhekk għandi €55 miljun.

THE CHAIRMAN:    Għal dawn iż-żewġ kuntratti speċifikament?

IS-SUR ALFRED CAMILLERI: Le, b’kollox għat-tarzna mhux għal dawn iż-żewġ kuntratti.  (Interruzzjonijiet)  Le, mela rrid nagħmel ftit homework u naqsamhom sew għax inkella nimmiżlijdja u ma rridx nimmiżlijdja. 

THE CHAIRMAN:   Jekk m’għandekx l-informazzjoni issa tista’ tgħaddihielna aktar tard.   L-importanti li jkunu għall-Fjord u l-Fjell biex nirrestrinġuha għal dak li għandna quddiemna.  

IS-SUR ALFRED CAMILLERI:   OK. 

IS-SUR JOSEPH MUSCAT:  Jekk wieħed iħares lejn paġna 76 tar-rapport tagħna jara li fil-final settlement agreement hemm provdut biex ikun hemm cancellation tal-performance guarantee.  (Interruzzjonijiet)  Il-final settlement agreement tas-27 ta’ Frar 2008.   

ONOR. ALFRED SANT:    Allura hemm diskrepanza.    

IS-SUR ALFRED CAMILLERI:    Jien naħseb li jekk intom interessati f’dawn il-garanziji fuq dawn iż-żewġ vapuri nistgħu naqsmuhom kif qegħdin titolbu, nagħmlu rapport ċkejken, imbagħad ngħidu meta ħarġu u meta ġew ikkanċellati jew kif.  
ONOR. ALFRED SANT:    Naħseb li s-Sur Muscat qed iqajjem punt rilevanti ħafna.  

IS-SUR JOSEPH MUSCAT:    Jekk tħarsu lejn paġna 43 tar-rapport tagħna taraw li qed nitkellmu fuq €4 miljun bħala l-performance bond. 

THE CHAIRMAN:    Inizjali.

IS-SUR JOSEPH MUSCAT:      Hekk hu, jiġifieri mhux kemm issellfu fuq il-proġett.   Ovvjament kien hemm it-telf u allura kien hemm bżonn il-finanzjament tat-telf.  Hawnhekk m’iniex qed nitkellem fuq il-garanziji li setgħu għamlu biex jiffinanzjaw il-proġett, imma qed nitkellmu fuq l-10% performance bond.  Dik l-10% performance bond fuq il-Fjord ġiet cancelled kuntrattwalment - meta ġiet cancelled mal-bank ma nistax ngħid – on 27th February 2008 bħala parti mill-final settlement agreement.  U l-istess proċedura għat-tieni bastiment tal-Fjell, il-performance bond kienet €2.75 miljun u ġiet cancelled meta kien hemm is-settlement agreement f’Settembru 2009.

ONOR. ALFRED SANT:    Jiġifieri hemmhekk allura hemm konfort tal-fatt li by the end 2008 għadha tidher fuq il-kotba tal-Finanzi, hux hekk? 

IS-SUR JOSEPH MUSCAT:   Il-bastiment spiċċa fl-2009.  

IS-SUR ALFRED CAMILLERI:  Il-garanziji li noħorġu aħna jkollhom id-data tal-iskandenza wkoll.  Fil-fatt sibt l-ittri ta’ garanziji tas-€6 miljun u t-€3 miljun.  Is-€6 miljun ħarġet fuq ix-xogħlijiet tal-Fjord u kellha l-aħħar sentenza tgħid li “This guarantee shall remain in force until the 31st March 2008 unless previously extended by us.”

ONOR. ALFRED SANT:  By us, by whom?    

IS-SUR ALFRED CAMILLERI:  By ministry of finance.  Hawnhekk qed niktbu aħna liċ-chairman tal-bank konċernat.  Mela dik hija tas-€6 miljun fuq il-Fjord. Imbagħad kien hemm il-garanzija ta’ €3 miljun fuq il-Fairmount Fjell u bejniethom jagħmlu €9 miljun. U dik ukoll kellha t-30 ta’ Ġunju 2008 bħala d-data tal-iskadenza.  

ONOR. ALFRED SANT:  Jista’ jkollna reconciliation tagħhom mar-rapport tal-awditur, anke bl-iskandenzi tagħhom u sa meta ġie extinguished il-contractual arrangement?

IS-SUR ALFRED CAMILLERI:      M’hi problema xejn. 

ONOR. ALFRED SANT:   Għax waħda mill-problemi li kelli jien ċertament biex nifhem ir-rapport ta’ PWC - another gap of information  - kienet li on the one hand kellna x’kienet l-offerta fil-bidu tad-down payments imma in actual fact imbagħad meta tħares lejn x’kienu d-down payments li saru min-naħa tal-Fairmount tara li ma kenux skont il-proposti oriġinali. Jidher li waqt in-negozjati waħda mill-affarijiet li ġrat, that’s my presumption, li fejn qabel kien se jkun hemm, per eżempju, 30% jew 25% down payment, eventually id-down payment sar ħafna inqas minn dak li kien prospettat oriġinarjament. U din hija xi ħaġa li għadha mhijiex spjegata f’moħħi and it has to be clarified.  Issa għandna l-kuntratt u wieħed ikun jista’ jiċċekkja fuq din il-ħaġa. Jiġifieri you claim that down payments terms fil-bidu kienu a certain percentage and when actually the push comes to shove  u ġie implimentat il-kuntratt, id-down payments kienu inqas minn dak li ġie diskuss fil-bidu.  Jiġifieri anke hemmhekk il-kuntratt iċċaqlaq ‘l isfel, jekk qed nifhem tajjeb.  Imma we have to clarify that.   
Mr Chairman, ma nafx hekk hemmx xi ħadd li għandu xi mistoqsijiet oħra.

THE CHAIRMAN:   Ma jidhirx li hawn. 

ONOR. ALFRED SANT:   Mela nixtieq nagħmel xi domandi lis-segretarju permanenti fil-Ministeru għall-Infrastuttura, Transport u Komunikazzjoni.  F’dak li għandu x’jaqsam mat-tħejjija ta’ dan il-kuntratt, b’liema mod ġie involut fih il-ministeru?

IS-SUR JOHN GATT (Segretarju Permanenti fil-Ministeru għall-Infrastruttura, Trasport u Komunikazzjoni):  Jien ma kontx involut fit-tħejjija ta’ dan il-kuntratt.   

ONOR. ALFRED SANT:    Imma kont segretarju permanenti tal-ministeru dak iż-żmien?

IS-SUR JOHN GATT:  Iva.  

ONOR. ALFRED SANT:    Xi ħadd mill-istaff tiegħek kellu x’jaqsam mal-kuntratt?

IS-SUR  JOHN GATT:   Le. 

ONOR. ALFRED SANT:    Imma ma nistax nifhem jien għax il-kuntratt kien parti mir-restructuring plan tat-tarzna, kien parti mill-mod kif it-tarzna kienet qed tirristruttura ruħha u safejn jien taħt ir-restructuring plan żgur li jkun hemm sorvelja min-naħa tal-ministeru fuq dak li jkun għaddej fit-tarzna.  Infakkrek li int kont ħriġt stqarrija għall-istampa versu l-Korporazzjoni Enemalta datata 23 ta’ Settembru 2009, li fiha stqarrejt, u għandek raġun, li l-ministeru jikkummenta li għalkemm l-interess politiku fl-amministrazzjoni tal-Enemalta jista’ ma jingħoġobx mill-management tal-korporazzjoni, il-ministru u l-ministeru għandhom responsabbiltà quddiem il-parlament u l-poplu li jaraw li kulma jiġri fl-Enemalta u fl-entitajiet pubbliċi jsir sew b’konformità mal-prijoritajiet li qed jidentifika l-gvern.   Jiġifieri minn naħa hawn din l-istqarrija min-naħa tiegħek dwar is-sorvelja li għandkom tagħmlu, ħaġa tajba, u min-naħa l-oħra hemm ukoll il-fatt li r-restructuring plan tat-tarznari jimplika li għandkom moniteraġġ għaddej fuq kif it-tarznari qed jiġu ristrutturati, ir-restructuring plan tal-2001/2002.  

Jiġifieri trid tgħidli li dan il-kuntratt sar mingħajr ma kien hemm ebda riferenza għalikom?  Issa mhux inti personali, imma jrid ikollok xi staff hemmhekk li huwa d-desk officer fuq it-tarzna ħalli jkun jista’ jagħti parir lilek u lill-ministeru fuq x’inhu għaddej.   

IS-SUR JOHN GATT:  Jien m’għandix dak it-tip ta’ desk officer fis-segretarjat tiegħi u lanqas niftakar li ħriġt dik l-istqarrija għalkemm jista’ jkun li nsejt.  

ONOR. ALFRED SANT:  Nista’ ngħaddihielek ħalli taraha, mhux problema.   Jien naqbel miegħek, ma naqbilx ma’ min tkellem kontra tiegħek fuq dan il-punt, imma ma tistax minn naħa tgħid li l-Enemalta hija monitored għax hija entità pubblika imbagħad it-tarzna le.   

IS-SUR JOHN GATT:    Din l-istqarrija mhux jien ħriġtha. 

ONOR. ALFRED SANT:     Imma kif tista’ tgħidli hekk?!  Segretarju Permanenti fil-ministeru ….      

IS-SUR JOHN GATT:    Imma l-ministeru ħariġha mhux is-segretarju permanenti.

ONOR. ALFRED SANT:   Imma segretarju permanenti ma jkunx in charge tal-ministeru?  

IS-SUR JOHN GATT:    Jagħmel superviżjoni tad-dipartimenti li jaqgħu taħt il-ministeru. 

ONOR. ALFRED SANT:   Stenna ftit għax issa qed nitħawwad. 

THE CHAIRMAN:    Jiġifieri rridu nagħmlu restructuring taċ-ċivil hawn!   Is-Sur Camilleri rrisponda għal dak li ngħad għar-rigward tal-ministeru li huwa permanent secretary fih.

ONOR. ALFRED SANT:    Sur Gatt, jien qed naqbel ma’ ċerti affarijiet li qed jintqalu fl-istqarrija - għalkemm b’ċerta riżerva għax hija miktuba b’ċertu mod goff, imma kont nistenna li dak li ntqal hemm japplika ugwalment għat-tarznari.   

IS-SUR JOHN GATT:   Jien qed ngħid li dik l-istqarrija partikolari mhux jien ħriġtha. 

ONOR. ALFRED SANT:  Jiġifieri ma taqbilx magħha?

IS-SUR JOHN GATT:    M’iniex qed ngħid li ma naqbilx magħha.  

ONOR. ALFRED SANT:   Mela taqbel magħha. 

IS-SUR JOHN GATT:    Inti għedtli li ħriġtha jien imma jien qed ngħid li mhux jien ħriġtha.

ONOR. ALFRED SANT:    Ħariġha l-ministeru tiegħek.  Imma min hu responsabbli mill-ministeru tiegħek?  Mhux is-segretarju permanenti responsabbli mill-ministeru?

IS-SUR JOHN GATT:    Imma mill-communications responsabbli xi ħaddieħor mhux jien.   

ONOR. AUSTIN GATT:   Sur President, il-press release ħarġet mill-ministeru fir-responsabbiltà tiegħi.  Fis-sistema tagħna, il-permanent secretary ma joħroġx press releases, il-ministru joħroġhom.

THE CHAIRMAN:   Mela joħroġhom il-ministru u l-permanent secretary qed jgħid li ma jkunx jaf bid-dikjarazzjonijiet li jinħarġu!  Allura wieħed forsi jista’ jibda jiddefinixxi x’inhu r-rwol tal-permanent secretary fil-ministeru. Il-mistoqsija l-oħra kienet jekk il-permanent secretary qattx għamel sorvelja tal-andament fit-tarzna li hija parti mill-politika tal-gvern.  Safejn naf jien, and I stand to be corrected għax ma naħdimx fis-settur pubbliku, wieħed mir-roles tal-permanent secretary huwa li jara li l-politika tal-gvern tal-ġurnata, hu min hu l-gvern, tiġi esegwita b’assistenza anke lill-ministru.  Il-mistoqsija li saret hija jekk fil-każ ta’ dan il-kuntratt, anke fl-andament l-ieħor tar-restructuring imma partikolarment għal dan il-kuntratt biex ma niddevjawx, inti bħala permanent secretary li wkoll kont għedt li approvajt l-għotja tal-garanzija inizjali ta’ €4 miljun, qattx rajt, dħalt jew kont mgħarraf jew staqsejt dwar dan il-kuntratt.

IS-SUR JOHN GATT:    Jien ma nistaqsix lill-entitajiet li jaqgħu taħtna fuq id-dettalji tal-kuntratt, mhijiex biċċa mir-responsabbiltà tiegħi.

ONOR. ALFRED SANT:   Ħu paċenzja bija, ħalli nibdew mill-bidu. Dan id-dokument taf bih, hux hekk?   Dak huwa l-pjan tar-restructuring tal-Malta Drydocks li l-gvern daħħal mill-2001 ‘il quddiem.   Taqbel li hija parti mir-responsabbiltà tal-ministeru tiegħek li jagħmel monitoring ta’ dak li jkun qed isir fuq dan ir-restructuring plan?
IS-SUR JOHN GATT:   Iva, fil-fatt kull sena konna nibagħtu rapport ta’ x’ġara fis-sena ta’ qabel. 

ONOR. ALFRED SANT:   U kif kien isir dan ir-rapport? 

IS-SUR JOHN GATT:    Nitolbu lix-shipyards id-dettalji tal-ħidma li kienet saret fis-sena ta’ qabel, nikkomparaw ir-rapport u nibagħtuh. 

ONOR. ALFRED SANT:  Jiġifieri bażikament kulma kontu tagħmlu huwa li tirċievu l-karti tat-tarzna, taraw kemm huma koerenti mal-karti li kienu jibagħtulkom ġimgħa qabel jew sena qabel …

IS-SUR JOHN GATT:   Naraw ukoll li miexi ukoll pari passu ma’ dak li kien ippjanat.  

ONOR. ALFRED SANT:   Imma kif tarawha din?

IS-SUR JOHN GATT:  Per eżempju nqabblu l-ammont ta’ man hours li suppost intużaw skond il-pjan ta’ ristrutturar u naraw li qegħdin within that limit, naraw li l-ammont ta’ state aid li għandu jingħata taħt kategoriji differenti, qed jingħata skont dawk il-kategoriji, u affarijiet simili.  

ONOR. ALFRED SANT:   U f’dak li għandu x’jaqsam allura meta jkun hemm bżonn li joħorġu flus lejn it-tarznari, x’jiġri?   X’inhi r-responsabbiltà tagħkom?

IS-SUR JOHN GATT:    Hemmhekk ir-responsabbiltà tiegħi tkun li nara li saret it-talba mingħand it-tarzna, imbagħad jien ngħaddi t-talba tiegħi lill-Finanzi, min-naħa tagħhom jaraw hijiex kompatibbli mar-regolamenti tal-istate aid u mal-pjan ta’ ristrutturar tat-tarzna, imbagħad ikompli l-proċess f’dan is-sens. 

ONOR. ALFRED SANT: Jiġifieri intom m’għandkomx ir-responsabbiltà to back or to endorse it-talba tat-tarzna għall-flus?

IS-SUR JOHN GATT:  Iva, jekk jien ma naqbilx magħha ma ngħaddihiex lill-Finanzi. 

ONOR. ALFRED SANT: Imma fuq liema kriterji taqbel magħha jew ma taqbilx magħha?

IS-SUR JOHN GATT:   Jekk huma jgħiduli, per eżempju, li sa ħmistax oħra m’għandhomx biex ikomplu għaddejjin bix-xogħol u t-tarzna jkollha tgħalaq, allura hemmhekk ikolli ngħaddi t-talba tagħhom lill-Finanzi.

ONOR. ALFRED SANT:   Jiġifieri basically dak biss huwa l-kriterju li timxi fuqu; jekk se jagħlqu jkollok tgħaddilhom it-talba. 

IS-SUR JOHN GATT:    Iva.

ONOR. ALFRED SANT:   Allura f’dak li għandu x’jaqsam mal-letter of guarantees li talbu t-tarzna għar-rigward tal-Fairmount, x’ġara?  

IS-SUR JOHN GATT:   Fil-fatt meta kien se jibda l-kuntratt kienu qalulna li l-bankers kellhom bżonn il-garanzija mingħand il-gvern, jien għaddejt it-talba tagħhom lill-Finanzi …. 

ONOR. ALFRED SANT:   Imma għaddejtha mingħajr ma nvestigajtha?  Ħarist lejha?  X’kien l-assessment tiegħek fuqha?  Ħarist lejn il-kuntratt?  

IS-SUR JOHN GATT:    Mingħajrha ma setax ikompli l-kuntratt.

ONOR. ALFRED SANT:    Imma mhux dak huwa l-punt.  Inti ma kellekx ikollok ukoll opinjoni jekk il-kuntratt għandekx tibbekkjah jew le jekk se toħroġ €2.5 miljun jew €3 miljun bħala garanzija?  Jiġifieri l-uniku kriterju kien li din hemm bżonn li tgħaddi jiġri x’jiġri?  Kien hemm xi sorvelja fuqha jew xejn? 

IS-SUR JOHN GATT:  Min-naħa tiegħi ma kienx hemm sorvelja fuqha.    

THE CHAIRMAN:    Ħalli nagħmel domanda jien għax nixtieq inkun naf kif jaħdem dan l-imbierek ċivil li għandna madwar €400 miljun fis-sena għalih bħala pagi biss.     Inti ġietek talba mingħand entità pubblika għal garanzija ta’ €4 miljun.  B’xi mod magħha jew ikollok explanation jew inkella jgħidlek li hemm kuntratt.  Naħseb the minimum responsibility hija li tistaqsi fiex jikkonsisti l-kuntratt u x’inhuma l-commitments li daħlu għalihom jekk ma tkunx taf bih jew m’għandekx id-dettalji tiegħu.  Għax inkella kif tista’ tagħmel rakkmandazzjoni jekk hux qiegħed in line mar-restructure plan jew inkella kompatibbli mar-regolamenti tal-Unjoni Ewropea.  Tajjeb li tara l-kompatibilità mar-regolamenti tal-Unjoni Ewropea imma naħseb li aħjar li kieku naraw kif se jintnefqu l-flus.  Jiġifieri inti sempliċement taqbad u tgħaddi t-talba lill-Finanzi?   X’inhu r-rwol tiegħek f’dan kollu?  Naħseb li dan huwa dak li jrid jiġi elicited; x’għamilt, x’sar jew x’ma sarx.  It’s a very simple question.   
IS-SUR JOHN GATT:   Meta kienet ġiet it-talba mingħand il-Malta Shipyards biex toħroġ il-bankers’ guarantee kienet ġiet explanation magħha fil-fatt għal xiex għandhom bżonnha.  Dawn kienu spjegawli li din il-bank guarantee l-klijent għandu bżonnha biex iħallas 30% of the contract value upfront amounting to €5.9 million.     

ONOR. ALFRED SANT:   Fil-fatt ma kienx 30%.

IS-SUR JOHN GATT:    Jien qed ngħid x’hawn miktub.    

IS-SUR JOSEPH MUSCAT:  Forsi nista’ nintervjeni ftit biex ngħin.  Kien hemm 10% performance bond biex isir id-depożitu li kien se jagħmel il-klijent. 

ONOR. ALFRED SANT:     Eżatt.  Back-to-back kienet.  Dik biss kien hemm back-to-back f’dawn l-affarijiet Alla jbierek!
IS-SUR JOHN GATT:   Issa dan qed jgħid li this will help the shipyards to get out of the extremely tight cashflow position it has been tied in since the beginning of this year, and enabling it to undertake the preparatory work for the planning and execution  of this and other major conversion contract due to be signed shortly.   Jiġifieri din kienet do or die għal dak il-kuntratt u jien ma kellix għalfejn intellef ….  

THE CHAIRMAN:    Sakemm ġie dak il-kuntratt, jiġifieri l-proċess kollu li kienet qed tgħaddi t-tarzna, qatt ma kien ikollok informazzjoni ta’ x’kien qed jiġri, li jżommok up-to-date f’dak li qed jiġri?   Dik l-ittra kienet l-ewwel korrispondenza li inti rċevejt fuq dan il-kuntratt?

IS-SUR JOHN GATT:    Iva.  

THE CHAIRMAN:    Allura kellek idea li kien qed isir dan ix-xogħol għax meta kull sena kien isir ir-rapport dwar kif qed jiġi mplimentat ir-restructuring plan u jekk humiex qed jintlaħqu t-targets, kien jissemma li qed isir dan il-kuntratt u kien jagħti xi ftit background information.   Intom ma kontu tiriċievu xejn u ma kontu tistaqsu xejn fuq dan?

IS-SUR JOHN GATT:  B’lura imma, jiġifieri bħala reporting ta’ xi jkun ġara. 

THE CHAIRMAN:   Allura jekk ikollok rapport ta’ xi jkun ġara jinteressak jekk ikunx qed jitlef il-flus waqt l-eżekuzzjoni tal-kuntratt jew hux sejjer ‘il quddiem. Jiġifieri xi forma ta’ mistoqsija naħseb tiġi f’moħħok bħala li għandek responsabbiltà li trid tapprova l-flus, għax dan beda, ħa perjodu ta’ żmien u allura from one year to the next ikun hemm il-carrying forward tax-xogħol.  Allura fuq ir-rapport li jkollok in year one ma tistaqsix xi jkun ġara?  Jekk il-ministru jistaqsik kif inhu miexi x-xogħol x’risposta se tagħtih? 

IS-SUR JOHN GATT:    Jien ma’ Chris Bell ġieli tkellimt u meta bdejna naraw li dan il-proġett ….    

THE CHAIRMAN:  Tajjeb, mela tkellimt ma’ Chris Bell, mhux qatt ma tkellimtu.  Qed tara kif il-memorja tibda ġejja! (Interruzzjonijiet) Ħu paċenzja, għax issa qegħdin ngħidu li tkellimt ma’ Chris Bell meta sa ftit ilu kont qed tgħid li ħlief dik ma rajtx.  Qabel ma ġie ffirmat il-kuntratt kont tkellimt xi darba ma’ Chris Bell? 

IS-SUR JOHN GATT:  Fuq dan il-kuntratt le.  

THE CHAIRMAN:    Jiġifieri wara …..

IS-SUR JOHN GATT:  …  li bdew ġejjin ir-rapporti.   

THE CHAIRMAN:   Tista’ tagħtina background dwar dak li kont titkellem dwaru ma’ Chris Bell?  Dan kien dejjem jitolbok għall-flus imma jekk kien qed isir ix-xogħol xi pagament kien qed jidħol.  Veru li kien hemm telf ta’ flus, però f’xi ħin minnhom beda dieħel ċertu ammont ta’ flus fit-tarzna.  Jiġifieri ma kontx tistaqsih jekk kienx qed jirċievi pagamenti mingħand l-owner? Kienet issir din il-mistoqsija?   Hawnhekk hawn kuntratt bi stagger payments.  Kont tistaqsih kenux deħlin il-flus biex tiġġustifika l-garanziji li trid tagħmel inti?

IS-SUR JOHN GATT:  Fil-fatt għat-telf kien ikollna nitolbu garanziji mingħand il-gvern.  Jiġifieri kien jidħol, iħallas imbagħad ix-shortfall li jkun hemm …   

THE CHAIRMAN:   Imma qatt ma staqsejt għaliex kien hemm ix-shortfall?

IS-SUR JOHN GATT:  Iva u kienu jgħidulna li hemm additional work and variations.

THE CHAIRMAN: Imma ma kontx tistaqsih jekk it-tarzna kenitx se titħallas għall-variations? 

IS-SUR JOHN GATT:    Iva wkoll u kien jgħidilna li kienu qegħdin jiddiskutu u baqgħu jiddiskutu sal-aħħar.

THE CHAIRMAN:    Mela kienu jibqgħu jiddiskutu, ma jagħtikx risposta u inti kont tkun kuntent b’tali risposta?   

IS-SUR JOHN GATT:   Jien xtaqt li l-kuntratt jispiċċa b’wiċċ il-ġid. 

THE CHAIRMAN:    Kieku inti tagħmel kuntratt personali, jagħmillek variation u jagħtik il-kontijiet u titolbu spjegazzjoni u ma jagħtihielekx, inti tmur il-bank u toħroġlu ċekk mingħajr ma tistaqsih għaliex?   

IS-SUR JOHN GATT:   Le, nistaqsih. 

THE CHAIRMAN:    Tistaqsih u titlob clarification.  Mela issa qegħdin ngħidu li dan jgħidlek li għandhom shortfall u li kien hemm variations … Kieku kelli nistaqsik biex iġġib il-file fuq dan il-kuntratt ħalli naraw x’kien isir meta kien ikollok dawn ir-rikjesti, tkun tista’ tagħtihulna? Inti kustodju tal-fondi pubbliċi u aħna qegħdin hawnhekk nagħmlu dan ix-xogħol għax irridu lkoll kemm aħna nirrispondu għal dawk in-nies li tawna l-fiduċja tagħhom.   Naħseb li meta jisimgħu dawn l-affarijiet tonqsilhom il-fiduċja mhux tiżdied!   Jien qed nistaqsik jekk meta inti kellek din ix-shortfall kienx hemm diskussjoni ma’ Bell dwar dan u x’kien isir min-naħa tiegħek.  You are the person responsible anke biex tagħti parir lill-ministru u tiġbidlu l-attenzjoni fejn tgħidlu li kien hemm “din” u “din” u tarawhom.   Inkella m’hemmx bżonn li jkun hemm l-impjegati, tista’ ma tħaddem lil ħadd!  Kien hemm xi file fuq dan il-proċess?

IS-SUR JOHN GATT:    Li  għandi huwa file wieħed fejn hemm ….     

THE CHAIRMAN:    Jien naf li fil-file ikun hemm l-istorja għax għamilt xi ħames snin naħdem mal-gvern xi 30 sena ilu u niftakar is-sistema tal-filing bir-Red 1, Red 2, Red 3 eċċ.   Jekk ngħidulek biex iġġib dan il-file hawnhekk ħalli nkunu nafu kif sar il-monitoring min-naħa tiegħek biex tagħti l-parir kemm lill-Finanzi u anke min-naħa l-oħra lill-ministru, tkun tista ġġibulna?

IS-SUR JOHN GATT:    Jekk jintalab nara nistax inġibu.

THE CHAIRMAN:    Qed jintalab mhux jekk jintalab; qegħdin nitolbuh.  Mela OK, jista’ jinġieb.   Jien nieqaf hawnhekk at this stage.  
L-Onor. Gatt.

ONOR. AUSTIN GATT:    Sur Gatt, tikkonferma li t-talbiet li kien ikollna biex il-gvern joħroġ flus ħalli t-tarzna ma tagħlaqx kienu talbiet regolari sena wara l-oħra anke ħafna qabel ma kien hemm biss il-ħsieb fuq il-Fjord u l-Fjell?  

IS-SUR JOHN GATT:     Iva.

ONOR. AUSTIN GATT: Jiġifieri t-tmexxija tat-tarzna sena wara l-oħra, indipendentement minn dawn il-kuntratti u minn ħafna qabel dawn il-kuntratti …  L-ewwelnett int sirt permanent secretary responsabbli għat-tarzna fl-2003 u allura mill-2003 ‘il quddiem tikkonferma li b’mod regolari, qabel ma kellna dawn il-kuntratti, il-management u l-bord tat-tarzna kien jiġi għandek jgħidlek li l-cashflow tagħhom hija ħażina, m’għandhomx biex jixtru l-materjal u biex iħallsu l-pagi u allura għandhom bżonn garanzija tal-gvern biex jieħdu l-flus mill-bank?  Dik kienet ħaġa regolarissima?  

IS-SUR JOHN GATT:    Iva.

ONOR. AUSTIN GATT:  Tikkonferma li kważi tant saret regolari li kien hemm minuta standard min-naħa tat-tarzna, approval, l-accounts jibqgħu sejrin għand il-Finanzi u jekk il-Finanzi jidhrilhom, li bilfors riedu jagħmlu inkella kienet tagħlaq it-tarzna, kienu japprovaw il-garanzija u t-tarzna tibqa’ miexja?

IS-SUR JOHN GATT:  Iva.

ONOR. AUSTIN GATT:  Tikkonferma wkoll li ċ-chairman tal-bord kien ikun jaf b’mod regolari b’dawn it-talbiet tal-estenzjoni tal-garanzija?

IS-SUR JOHN GATT:  Hekk nassumi. 

ONOR. AUSTIN GATT:   Biex nerġa’ nfakkar, iċ-chairman tal-bord kien John Cassar White, bankier professjonista magħruf sew u li l-bord tax-shipyards, kif dejjem għedt, kien wieħed mill-aħjar boards li qatt kellna Malta magħmul minn Sergio Vella, Helga Ellul, Robert Aquilina, George Borg, Alla jaħfirlu, u nies oħra.  Jiġifieri l-bord kien ikun jaf preċiż x’inhi s-sitwazzjoni finanzjarja tat-Tarzna.  Tikkonfermah dan?

IS-SUR JOHN GATT:    Iva.

ONOR. AUSTIN GATT:  Tikkonferma wkoll li b’mod regolari kienu jsiru monthly management accounts tat-tarzna?

IS-SUR JOHN GATT:    Iva.

ONOR. AUSTIN GATT:   U li kopja tal-monthly management accounts, kultant tard, biex inkunu ċari, kienu jaslu kemm għandek kif ukoll għandi?  Ħafna drabi iktar għandi milli għandek. 

IS-SUR JOHN GATT:  Kif qed tgħid, għandek iktar għandek milli għandi.   Għandi ma kenux jaslu b’mod regolari.

ONOR. AUSTIN GATT:   Eżattament.  Jiġifieri s-sitwazzjoni finanzjarja tat-tarzna kienet magħrufa b’mod dettaljat lill-gvern.  

Tikkonferma wkoll li minn mindu inti sirt permanent secretary u jien sirt ministru responsabbli għat-tarzna, jien personalment kont nippresjedi meeting fix-xahar mal-bord, imbagħad sussegwentement konna ġibna wkoll lis-CEO, kont tattendi int u persuni li huma fis-segretarjat privat tiegħi, fejn iċ-chairman kien b’mod regolari jinfurmana x’qed jiġri fit-tarzna?

IS-SUR JOHN GATT:  Hekk hu.

ONOR. AUSTIN GATT:   Mhux biss konnessjoni ma’ dawn il-kuntratti imma bil-progress tat-tibdila li kellna ssir fit-tarzna u li fl-ewwel tnejn żgur ma seħħitx …  Tiftakar li qabel ma bdejna bil-problemi ta’ dawn iż-żewġ kuntratti, il-problemi li kien iġib kważi dejjem a konjizzjoni tagħna s-Sur John Cassar White, kienu kif ir-riformi li kienu mifthemin mhux qed isiru minħabba l-problemi li kien hemm mal-union u mal-ħaddiema?

IS-SUR JOHN GATT:  Iva, nikkonferma.

ONOR. AUSTIN GATT:   Iċ-chairman kien jagħtina briefing b’mod regolari fuq il-progress li kien qed isir fuq dawn il-kuntratti?

IS-SUR JOHN GATT:    Fil-meetings li kien ikollna kull xahar ġieli ssemma dan il-kuntratt. 

ONOR. AUSTIN GATT:   Eżattament.  Jiġifieri ġab a konjizzjoni tagħna dawk li deherlu hu kellu jġibilna.  Tikkonferma wkoll li kien hemm skrutinju b’mod regolari kemm minnek kif ukoll minni u min-nies l-oħra preżenti, jiġifieri kien ikun hemm djalogu regolari dwar x’qed jiġri u x’mhux qed jiġri?

IS-SUR JOHN GATT:  Iva, nikkonferma.

ONOR. AUSTIN GATT:    Eżattament.   Tikkonferma wkoll li l-bord kellu kontroll sħiħ ta’ dak li qed jiġri?  Almenu dik kienet l-impressjoni li ħadt jien ma nafx hekk kenitx l-impressjoni li ħadt int.

IS-SUR JOHN GATT: Safejn naf jien il-bord kien imexxiha t-tarzna.

ONOR. AUSTIN GATT:    Tikkonferma li Chris Bell stess meta ġieli ġie għal-laqgħat li kellna - mhux dejjem kien ikun mistieden għalihom - ġieli ta presentations dwar il-Fjord u l-Fjell?  Jien ma niftakar ebda darba fejn il-bord ma qabilx mal-konklużjonijiet li kellu Chris Bell.

IS-SUR JOHN GATT:    Hekk hu.

ONOR. AUSTIN GATT:    Dak kollox. 

THE CHAIRMAN:   Għandi mistoqsija waħda.  Allura meta kienu jinbidlu d-designs u allura jittawwal iż-żmien u jiżdiedu l-ispejjeż u l-affarijiet l-oħra kollha li effettivament inqalgħu u anke imbagħad il-multi li batew, kien ikun hemm xi konsiderazzjonijiet f’dawn id-diskussjonijiet dwar x’għandu jsir u x’ma jsirx, jekk għandux jittieħed xi parir legali biex jara wieħed x’jista’ jitlob mingħand l-owner għal dawn il-variations?

IS-SUR JOHN GATT:  Min-naħa tiegħi jien kont ninsisti ma’ Chris Bell li jekk dak li qed jagħmlu bħala xogħol extra qed jordnah il-kuntrattur, għandu jitlob ħlas għalih.   

THE CHAIRMAN:   U kien tak lista ta’ dak li kien intalab żejjed?  

IS-SUR JOHN GATT:  Ma niftakarx li tani xi lista.

ONOR. AUSTIN GATT:   Biex inpoġġu kollox fil-perspettiva tiegħu nixtieq infakkar li  l-kumpanniji tal-gvern bħalma kienet il-Malta Shipyards ma jitmexxewx kif jitmexxa dipartiment tal-gvern. Għalhekk ikun hemm bord responsabbli biex il-management jirrispondi lill-bord u l-bord fuq livell politiku jirrispondi lill-ministru, ma jirrispondix lill-permanent secretary.  Din hekk taħdem kullimkien.  Is-sorvelja li trid issir mhijiex is-sorvelja teknika li ssir fid-dipartimenti tal-gvern.  Jiġifieri rigward variations u ordnijiet,  normalment huwa l-bord relattiv għal dik il-kumpannija li jieħu ħsieb.  Allaħares l-amministrazzjoni tal-gvern kellha, f’kumpanniji kummerċjali bħalma hi l-Air Malta, bħalma kienet it-tarzna u bħalma hemm diversi oħrajn, tidħol f’dan it-tip ta’ dettall għax inkella tiġi totalment unmanageable u x-xogħol tal-permanent secretary mhuwiex li japprova, per eżempju, variations li setgħu ġew ordnati, biex inġibu eżempju wieħed, fit-tarzna.  Ix-xogħol tal-permanent secretary huwa li at strategic level, kif għamilna flimkien, naraw li l-pjan ta’ ristrutturar li kien ġie ffirmat fl-2003 jiġi implimentat.  U dak huwa li fil-fatt sar.  L-amministrazzjoni tal-kumpannija bilfors trid tħalliha f’idejn bord li bir-rispett kollu kellu erba’ min-nies li naħseb kellhom esperjenza ħafna iktar minni u mis-Sur Gatt kif imexxu l-kumpanniji.  

THE CHAIRMAN:  L-Onor. Dalli.  

ONOR. HELENA DALLI:  Sur Gatt, at one point inti għedt li xtaqt li l-kuntratt jispiċċa b’wiċċ il-ġid.  

IS-SUR JOHN GATT:  Naħseb li kulħadd xtaq hekk.

ONOR. HELENA DALLI:  Hekk hu.  Fil-kuntest li hija policy tal-ministeru tagħkom li tidħlu fil-kuntratti - dan iddikjarah il-ministru meta skont ir-rapport tal-awditur fil-każ tal-estensjoni tal-Enemalta qal li kien hemm indħil politiku żejjed  - ....

ONOR. AUSTIN GATT:  Mr Chairman, point of order.  Jien m’għedt xejn minn dan.  Hawnhekk hawn l-awditur u jista’ jgħidlek hu stess min qal il-kliem “indħil politiku” u għal min kien qed jirriferi.  Mhijiex il-policy tal-ministeru li jidħol fil-kuntratti.  Jiena qatt ma rajt kuntratt wieħed ta’ ebda kumpannija.  (Interruzzjonijiet)  Ħalli nfakkarha jiena.  L-“indħil politiku” qalu David Spiteri Gingell, u meta l-awditur staqsih għal min kien qed jirriferi qallu li qed jirriferi għal dipartiment li mhux fir-responsabbiltà tiegħi.  Fil-fatt qal li kellu indħil, mhux indħil politiku, il-kelma “politiku” żidtha int, Onor. Dalli.  U biex ngħidu kollox kien qed jirriferi għall-fatt li bħala CEO tal-Enemalta kien qed jidhirlu li l-Finanzi m’għandhomx jindaħlulu daqshekk.  Dak kien il-kumment.

ONOR. HELENA DALLI:  Imma l-ministru kien qal li hu żgur li jidħol fihom dawn l-affarijiet jekk hija entità li jagħmel minnha hu.  Issa f’dan il-kuntest inti, bħala permanent secretary, x’għamilt b’mod proattiv u mhux as a result tar-rapport, biex tara li l-kuntratt ma jibqax sejjer kif kien?  

IS-SUR JOHN GATT:  Jien kont inħeġġeġ lil Chris Bell ... 

ONOR. HELENA DALLI:  B’liema mod kont tħeġġu?

IS-SUR JOHN GATT:  Inkellmu u ngħidlu biex jaraw x’jagħmlu biex dan il-kuntratt jippruvaw jakkwistaw li jistgħu minnu.  Mill-bqija ma kellix kontroll fuqu.  

ONOR. HELENA DALLI:  Fil-kuntest li din hija entità pubblika li taqa’ taħt il-ministeru li inti segretarju permanenti tiegħu u kont qed tara x’inhu għaddej, kulma għamilt kien li tkellimt biss?  

IS-SUR JOHN GATT:  Hawnhekk hawn każ ta’ role delineation.  Fejn jidħlu entitajiet pubbliċi m’għandniex dik ir-responsabbilità legali li nistgħu nidħlu fl-operat ta’ kuntratti u affarijiet bħal dawn.  

ONOR. HELENA DALLI:  M’iniex qed ngħidlek li kellek tidħol fl-operat imma li kellek issegwi x’kien għaddej u tkun proattiv biex l-affarijiet ma jibqgħux jitħanżru bil-mod kif kienu qed jitħanżru f’entità li taqa’ taħt il-ministeru li tiegħu inti permanent secretary.  

IS-SUR JOHN GATT:  Fir-rwol tiegħi bħala permanent secretary naħseb li għamilt kulma stajt fiċ-ċirkostanzi u f’dak li legalment kont responsabbli għalih.  

THE CHAIRMAN:  Xtaqt nagħmel mistoqsija lis-segretarju permanenti fil-ministeru tal-finanzi.  Jien nifhem li jekk ikollok kumpannija bħall-Air Malta li għandha l-income tagħha u tħallas bl-income tagħha, inti kemm tara li miexja fuq il-policy u ma nippretendix li tidħol fuq id-day-to-day running, però kieku tiġi  - biex inkunu nafu iktar fuq id-delineation of responsibilities – talba mill-Air Malta għal subsidy mingħand il-gvern, bħala ministeru tal-finanzi xi jkun ir-rwol tiegħu f’ċirkostanza bħal din?  Jara what it involves u  għaliex waslet f’dik is-sitwazzjoni?  Qed nagħmel dawn id-domandi ħalli nifhmu eżatt x’inhuma l-prassi u l-prattiċi.  

IS-SUR ALFRED CAMILLERI:  Iktar kmieni ssemma li xi ħadd telaq għax deherlu li l-finanzi qed jindaħlulu ż-żejjed.  Illum aħna – u ilna nagħmluha almenu żgur kemm ili hemm jien - ...

THE CHAIRMAN:  Kemm ilek permanent secretary?  

IS-SUR ALFRED CAMILLERI:  Mill-20 ta’ Marzu 2006.  Illum qegħdin nidħlu anke fejn jidħlu l-impjiegi, jiġifieri jekk jiġi xi ħadd u jgħid li hu jidhirlu li f’ċerta kumpannija għandhom jimpjegaw ċertu ammont ta’ nies u għandhom jagħmlu ċerta struttura ta’ management u qegħdin joffru ċerti salarji, aħna nidħlu f’dak id-dettall u jekk ma nkunux sodisfatti ma napprovawx speċjalment fejn ikunu jiddependu minn sussidji u fondi pubbliċi.  Dan qed nagħmluh anke fejn ma jiddependux minn sussidji pubbliċi.  B’mod regolari dawn jibagħtuhomli u napprovawhom jew ma napprovawhomx.  

THE CHAIRMAN:  U għaliex ħassejt li din għandha tapplika għal kumpanniji which are not asking for subsidy?  

IS-SUR ALFRED CAMILLERI:  Għaliex hemm challenges sostanzjali fejn jidħlu finanzi pubbliċi u qegħdin nippruvaw nikkonsolidaw anke mill-expenditure side għalkemm mhux dejjem tista’ tagħmilha, imma fejn tista’ tagħmilha trid tagħmilha.  

THE CHAIRMAN:  Hemm aktar mistoqsijiet?  L-Onor. Alfred Sant.  

ONOR. ALFRED SANT:  Jekk tippermettili, Sur Gatt, nerġa’ mmur lura fuq dak li qed nikkonċentra fuqu jiena, jiġifieri x’ġara sakemm il-kuntratt ġie ffirmat.  Qed tikkonferma li l-kuntratt ma rajtux.  

IS-SUR JOHN GATT:  Hekk hu.

ONOR. ALFRED SANT:  Qed tikkonferma wkoll li kellek talba mingħand ix-shipyards biex ikollok il-performance guarantee. 

IS-SUR JOHN GATT:  Iva.

ONOR. ALFRED SANT:  Qed tikkonferma li inti mbagħad irriferejtha lill-finanzi.  

IS-SUR JOHN GATT:  Iva.

ONOR. ALFRED SANT: Sempliċement irriferejtha jew tajtha pożittiva?  Irrikkmandajtha jew le?  

IS-SUR JOHN GATT:  Irrikkmandajtha.  

ONOR. ALFRED SANT:  Fuq liema grounds irrikkmandajtha?  

IS-SUR JOHN GATT:  Fuq il-grounds li dik kienet sine qua non għall-kuntratt.  

ONOR. ALFRED SANT:  Imma kif wasalt għall-judgment tiegħek li kienet sine qua non?  

IS-SUR JOHN GATT:  Qaluli tax-shipyards stess.  

ONOR. ALFRED SANT:  Jiġifieri kull m’għamilt inti qgħadt fuq dak li qalulek.  

IS-SUR JOHN GATT:  Iva.

ONOR. ALFRED SANT:  U allura tista’ tispjegali għaliex damet daqshekk biex toħroġ il-performance guarantee?  

IS-SUR JOHN GATT:  Proprjament ma damitx ħafna, damet madwar 10 ijiem  imbagħad it-tarzna qagħdet tinnegozja mal-bank.  

ONOR. ALFRED SANT:  Imma PWC mhux hekk qed jgħidu.  Jekk tħares lejn paġna 43 tar-rapport tagħhom jgħidu hekk:  

“The documented  evidence indicates that there were considerable issues encountered, firstly in getting approval and securing the funds from Government for the performance guarantee and secondly for MSL’s local bankers to agree with FHT’s bankers on the conditions and text of the performance guarantee itself.”.

IS-SUR JOSEPH MUSCAT:  Forsi nista’ nippreċiża.  Kien hemm proċess ta’ negozjati fuq it-text tal-guarantee, jiġifieri kellhom l-OK min-naħa tal-ministeru, però kien hemm battibekk fuq it-text tal-guarantee.  

ONOR. ALFRED SANT:  Battibekk bejn min?  

IS-SUR JOSEPH MUSCAT:  Bejn il-yard u l-klijent.  

ONOR. ALFRED SANT:  Imma fir-rapport mhux hekk hemm miktub.  

IS-SUR JOSEPH MUSCAT:  Qiegħda fl-aħħar paragrafu.  

ONOR. ALFRED SANT:  Le, ara l-ewwel paragrafu fejn qed jingħad li:  

“The documented evidence indicates that there were considerable issues encountered, firstly in getting approval and securing the funds from Government for the performance guarantee ...”.

It’s either one or the other or both imma hawnhekk both qed tgħidu intom.  

IS-SUR JOHN GATT:  Nista’ forsi nippreċiża d-dati.  Fit-23 ta’ Marzu jiena għaddejt it-talba lill-Finanzi. 

ONOR. ALFRED SANT:  Qed nistaqsi għax dik kienet waħda mill-ewwel problemi u l-iskolli li ħabat miegħu l-kuntratt.  Kien diġà mnellaħ mill-bidu u mill-bidu mbagħad beda jaqlagħha fuq rasu.  

IS-SUR JOHN GATT:  Imbagħad fil-3 ta’ April ...

ONOR. ALFRED SANT:  Jiġifieri domtu xahar.

IS-SUR JOHN GATT:  Le, Onorevoli, mit-23 ta’ Marzu sat-3 ta’ April hemm 10 ijiem.  Fit-3 ta’ April  ħareġ l-approval min-naħa tal-iState Aid Monitoring Board (SAMB) ... 

ONOR. ALFRED SANT:  Dan l-SAMB jaqa’ taħt il-ministeru tiegħek jew jaqa’ taħt il-Finanzi?  

IS-SUR ALFRED CAMILLERI:  Huwa bord li bħala organizzazzjoni jaqa’ taħt il-Finanzi, però bħala chair għandu s-Sur Paul Zahra u għandu l-istaff tiegħu li jagħmlu l-analisi għal kull talba li titressaq quddiemhom biex jaraw jekk humiex fir-regoli tal-Unjoni Ewropea u f’dan il-każ jekk humiex fil-kuntest tal-pjan tar-ristruturazzjoni eċċ.  

ONOR. ALFRED SANT:  Mela, biex nifhmu x’ġara.  It-tarzna avviċinat il-ministeru bit-talba  tagħha għall-performance guarantee u l-ministeru rriferiha lill-Finanzi through SAMB.  Qed nifhem tajjeb?  

IS-SUR JOHN GATT:  Le, aħna għaddejniha lill-Finanzi, imbagħad il-Finanzi jikkorrespondu mal-SAMB ħalli jaraw jekk jistgħux joħorġu garanzija. 

ONOR. ALFRED SANT:  Il-funzjoni tal-SAMB hija biss biex ikun żgur li dak ix-xogħol huwa konformi mar-regoli tal-Unjoni Ewropea jew għal affarijiet oħra?  

IS-SUR JOHN GATT:  Safejn naf jien dik hija l-funzjoni tiegħu.  

ONOR. ALFRED SANT:  Qed nistaqsi għar-raġuni li jintqal x’jintqal inti, Sur Gatt, qed tirrappreżenta x-shareholder vis-à-vis it-tarznari u la qed tirrappreżenta x-shareholder trid tħares lejn l-interess tax-shareholder.  Jekk inti qed tirriferiha lill-Finanzi mingħajr ma tidħol fiha bħala shareholder min qed jagħmel din il-funzjoni?  Il-Finanzi?  L-SAMB żgur li mhux qed jagħmilha għax il-funzjoni tiegħu hija li jiżgura li qegħdin konformi mar-regoli tal-Unjoni Ewropea.  Qed nifhem tajjeb?  

IS-SUR JOHN GATT:  Hekk hu.  

ONOR. ALFRED SANT:  Tajjeb. Tista’ tkompli, jekk jogħġbok.

IS-SUR JOHN GATT:  Imbagħad fl-4 ta’ April, l-għada stess, il-ministeru  tal-finanzi informani li kien hemm clearance mill-SAMB and in these circumstances Malta Shipyards Ltd. may proceed with their formal request with the banks.  Mela hemmhekk il-ministeru tal-finanzi ta l-clearance lix-shipyards.  Aħna nformajna lix-shipyards fis-7 ta’ April - in between kien hemm weekend - imbagħad fl-10 ta’ Mejju, jiġifieri xahar wara, min-naħa tiegħi stess konna qegħdin nistaqsu lix-shipyards x’ġara u r-risposta kienet:  

“Discussions on the formalisation of the text of the guarantee with the client to HSBC are still not concluded due to some points of disagreement with the client and their bankers.  Discussions are continuing with the hope that the matter can be concluded as soon as possible.”.

Jiġifieri n-negozjati bejn il-bankers u x-shipyards.  

“Once the text of the guarantee is finalised a copy will be sent to you for information.  I understand that it will be best if HSBC provide us with a draft text to be used by government as a guideline in finalising the guarantee to the bank.”.

ONOR. ALFRED SANT:  Jista’ jkun li l-problema tal-banek kienet li t-tarzna ma kellhiex audited accounts?  

IS-SUR JOHN GATT:  Ma nafx x’kienet il-problema.  

ONOR. ALFRED SANT:  Ma dħaltx fiha?  

IS-SUR JOHN GATT:  Le.  

ONOR. ALFRED SANT:  Nista’ nistaqsi lis-segretarju permanenti fil-ministeru tal-finanzi fuq din il-ħaġa?  X’kienet min-naħa tagħkom il-mod how you handled din it-talba?  Jekk qed nifhem tajjeb kulma daħal fiha huwa l-SAMB.  

IS-SUR ALFRED CAMILLERI:  Internament ikun sar xogħol, m’għandix il-file hawnhekk imma nistgħu niċċekkjaw.  Aħna konna nimmoniterjaw lit-tarzna mil-lat finanzjarju b’mod regolari sal-aħħar u fil-fatt għadna għax ovvjament ...

ONOR. ALFRED SANT:  Jiġifieri intom kontu tħarsu lejha bħala li qed tirrappreżentaw l-interess tax-shareholders iktar milli l-ministeru nnifsu?  

IS-SUR ALFRED CAMILLERI:  Aħna qegħdin inħarsu lejha mil-lat finanzjarju, l-impatt finanzjarju fuq il-gvern għax għandna stake fiha.  Jekk jien qed noħroġ flus u l-gvern qed jikkommetti fondi pubbliċi allura huwa fl-interess tagħna li nidħlu fiha.  Kien ikollna diskussjonijiet b’mod regolari mat-tarzna u nitolbuhom cash flows u dawn l-affarijiet u nidħlu f’ċertu detall.  Biex ngħid x’sar eżattament fuq din inkun irrid nara d-dokumenti – hawnhekk m’għandix – u nkunu nistgħu nidħlu fid-dettall and we relate back imma definittivament niċċekkjaw.  

ONOR. ALFRED SANT:  Tista’, jekk jogħġbok, tagħmlilna relation back fuqha in writing?  Bażikament l-interess tiegħi huwa x’analisi saret min-naħa tax-shareholder tal-kuntratt innifsu.  Għax jien qed nissuspetta milli qed jintqal li kif għadu kemm issemma hawnhekk il-kuntratt was taken on the nod min-naħa tax-shareholder.  Għax l-analisi li għandna f’dan ir-rapport tajjeb ħafna ta’ PWC huwa li this was a very risky contract u ħadd ma daħal f’dan l-aspett.  

IS-SUR ALFRED CAMILLERI:  Il-kuntratt ġie ffirmat fid-9 ta’ Marzu 2006.  

ONOR. ALFRED SANT:  Intom kontu kkonsultati fuqu jew xejn?  

IS-SUR ALFRED CAMILLERI:  Jien żgur li le għax lanqas kont hemm.  

ONOR. ALFRED SANT:  Imma l-ministeru tiegħek. 

IS-SUR ALFRED CAMILLERI:  Biex nikkonferma jekk kienx hemm min ġie kkonsultat irrid nistaqsi għax jista’ jkun li nkun qed ngħid iċ-ċuċati u jien niddejjaq ngħid iċ-ċuċati.  Jiġifieri l-kuntratt ġie ffirmat fid-9 ta’ Marzu u t-talba li saret hemmhekk jidhirli li saret wara d-9 ta’ Marzu ...  (Interruzzjonijiet)  Imma importanti għax bażikament inti għandek kuntratt magħluq. 

ONOR. ALFRED SANT:  Le, il-kuntratt ma kienx magħluq.  Kien iffirmat imma qabel ma jidħlu l-affarijiet into the end of May kien għadu mhux magħluq.  

IS-SUR ALFRED CAMILLERI:  Il-kuntratt kien magħluq.  

ONOR. ALFRED SANT:  Sur Zarb, il-kuntratt kien magħluq at that stage jew beda jiġi magħluq meta bdew jiġu triggered il-Finanzi?  

IS-SUR JOSEPH MUSCAT:  Il-kuntratt ġie ffirmat fid-9 ta’ Marzu, l-ewwel pagament ta’ 20% down payment kien biex jiġi effettwat u kien hemm il-kondizzjoni li ried ikun hemm il-performance guarantee in place.  

ONOR. ALFRED SANT:  Imma l-kuntratt enters into force malli tidħol il-performance guarantee.  

IS-SUR JOSEPH MUSCAT:  Meta jidħol il-kuntratt huwa punt legali.

ONOR. ALFRED SANT:  Sur Camilleri, min-naħa tagħkom tista’ tispjegali kif qatt ma dħaltu fl-argument li t-tarzna ma kellhiex audited accounts?  L-informazzjoni li għandi, forsi skorretta, kienet li l-problemi mal-banek, fost oħrajn, kienu li t-tarzna ma kellhomx audited accounts.  Ma jeżistux audited accounts tax-shipyards.  Li ġara kien li qabel kienu jitpoġġew fuq il-Mejda tal-Kamra imma imma meta saret Malta Shipyards kien hemm il-problema li semma s-Sur Muscat ġimgħatejn ilu fuq l-opening balance.  Sur Camilleri, bħala rappreżentant tax-shareholder, kif tista’ taċċetta li entità tibqa’ bla audited accounts sena wara l-oħra meta ħerġin dawk il-miljuni kollha?  Issa m’aħniex qegħdin nitkellmu fuq li twaqqaf il-flus u twaqqaf il-ħaddiema.  Bla audited accounts mhux bilfors li l-banek se joqomsu?  

IS-SUR ALFRED CAMILLERI:  Jekk kien hemmx dik it-tip ta’ relazzjoni m’iniex ċert għax ħarġu ittri ta’ garanziji oħrajn, irrid nidħol fid-dettall fil-files u nirrelata lura biex inkun ...

ONOR. ALFRED SANT:  Ma kenux performance bonds bħal din.

IS-SUR ALFRED CAMILLERI:  Naħseb li l-istess kienu.

ONOR. ALFRED SANT:  Xorta waħda l-mistoqsija tibqa’ kif bħala Finanzi taċċettaw li entità bħal din li fuqha ħerġin dawk il-miljuni kollha ma jkollhiex l-annual audited accounts.  

IS-SUR ALFRED CAMILLERI:  Fuq l-audited accounts aħna nimbuttaw ħafna b’mod regolari.  Fil-fatt kien hemm oħrajn  - huwa punt ġenerali – li kienu fl-istess ċirkostanzi u qegħdin ninsistu li kulħadd jiġi in line għax naħseb li huwa importanti.  Iva, kultant ikun hemm ċirkostanzi fejn minħabba teknikalitajiet l-audited accounts ma jkunux jistgħu jiġu ffinalizzati.  

ONOR. ALFRED SANT:  Li jkun hemm nuqqas ta’ audited accounts għal sena, sena u nofs nifhimha, imma li kemm ilhom għaddejjin ix-shipyards ma kienx hemm darba waħda annual audited accounts ma nifhimhiex.  

At this point nixtieq nagħmel domanda lill-awditur ġenerali. I tracked ir-rapporti tal-awditur sena wara l-oħra biex nara x’intqal fuq ix-shipyards u qatt ma rajt li ġiet miġbuda l-attenzjoni li l-accounts tal-Malta Shipyards ma kenux audited.  

THE CHAIRMAN:  Għandna point of explanation min-naħa tal-ministru.

ONOR. ALFRED SANT:  Le, Mr Chairman, l-ewwel jitkellmu s-civil servants.  Mela l-ministru jagħti l-ispjegi hu minn hawnhekk?  Irridu naraw is-civil servants x’se jgħidu.  

ONOR. AUSTIN GATT:  Mela nista’ nagħmel domanda?

ONOR. ALFRED SANTA:  Imma għamilha wara li jkolli risposta jien, jekk jogħġbok.  Dik hija l-proċedura safejn naf jien.  

IS-SINJURA VANESSA TONNA:  Aħna qatt ma kkummentajna fuq il-Malta Shipyards u in that respect even other companies li l-gvern għandu direct investment jew indirect investment fihom allavolja nikkummentaw fuq il-movement fix-share price, minħabba l-effett li jista’ jkollu fuq  il-market value tal-investments għall-fatt li aħna bħala opinion obbligati legalment li nagħtuha fuq il-konsolidat.  Ix-shipyards feature at this stage minħabba l-bank loans li l-gvern ħa over which at end 2008 kien għad hemm bilanċ ta’ €56 miljun.  

ONOR. ALFRED SANT:  Imma bir-rispett kollu, ma jidhirlekx li bħala audit report tagħmel sens, mhux fl-statement tal-bidu imma fin-noti li jkollhom wara, li jkun hemm għallinqas nota li ma hemmx u qatt ma kien hemm audited accounts tal-Malta Shipyards?  M’iniex qed nipprova nikkritika imma jidhirli li f’audit report irid ikun hemm riferenza għall-fatt li entità bħall-Malta Shipyards qatt ma ppreżentat, kemm damet bħala shipyards sena wara l-oħra, audited accounts.  

IS-SINJURA VANESSA TONNA:  Aħna qatt ma rajniha bħala investiment minn dak l-aspett, iktar nagħmlu auditing tal-movements fil-market price.  

THE CHAIRMAN:  L-Onor. Gatt.

ONOR. AUSTIN GATT:  Sur Camilleri, tikkonfermax li l-problema li kien hemm rigward l-audited accounts kienet waħda u sempliċi u li teffettwa l-audited accounts kollha, u ċioè li l-Malta Shipyards saret fl-2003/2004 u amalgamat lill-Malta Drydocks u l-Malta Shipbuilding, l-art hija proprjetà tal-gvern, u parti mill-ftehim li kien hemm biex l-Unjoni Ewropea tħallina nissussidjaw kienet li kellu jkun hemm kirja tal-art lit-tarzna però l-prezz ta’ din il-kirja qatt ma sar għax kien hemm dispute kbir fuq il-valuation relattiva.  

IS-SUR ALFRED CAMILLERI:  Iva, dik hija waħda mill-problemi kbar li hemm.  

ONOR. AUSTIN GATT:  U allura fl-opening tal-bilanċi ma kienx hemm la l-cost of land inizjali, la l-valuation tal-proprjetà li baqgħet tat-tarzna u wisq inqas kien hemm il-lease cost li tista’ taħdem bih.  U din baqgħet għaddejja sena wara l-oħra u l-audited accounts qatt ma saru minħabba din il-problema.  Ma nafx jekk kellekx okkażjoni tara wkoll il-management accounts tat-tarzna.  Tikkonfermax ukoll li t-tarzna kienu jagħmluhom b’mod mill-iktar professjonali u li ma kien ebda diffikultà per se li tagħmel l-audited accounts ħlief minħabba r-riżoluzzjoni ta’ dawn it-tliet problemi.  

IS-SUR ALFRED CAMILLERI:  Jiena li nikkonferma huwa li meta ltqajna magħhom u tlabnihom l-informazzjoni fejn jidħlu management accounts dejjem tawhomlna.

THE CHAIRMAN:   Hemm iktar mistoqsijiet?  L-Onor. Sant.

ONOR. ALFRED SANT:  Sur Camilleri, tista’ tpoġġi fuq il-Mejda tal-Kumitat l-annual management accounts tax-shipyards?  

IS-SUR ALFRED CAMILLERI:  Ma nsibx problema.  

THE CHAIRMAN:  Mela għas-Sur Camilleri għandna żewġ requests, waħda biex jara mill-files x’kien hemm u x’ma kienx hemm sakemm wasal il-kuntratt u jagħmlilna rapport qasir, u biex jissottometti l-management accounts.  Hemm iktar mistoqsijiet?  L-Onor. Sant.  

ONOR. ALFRED SANT:  Mr Chairman, f’dak li għandu x’jaqsam mat-tħejjija tal-kuntratt jiġifieri l-pre hoc m’għandix iktar mistoqsijiet.  

THE CHAIRMAN:  Mela issa nistgħu ngħaddu għall-aħħar fażi li hija l-execution tiegħu.  Issa kulma baqa’ huma mistoqsijiet dwar l-eżekuzzjoni tal-kuntratt u jingħalaq dan il-proċess.  Nibdew dwar l-eżekuzzjoni?  

ONOR. AUSTIN GATT:  Nistgħu nibdew jekk nispiċċaw illum.

THE CHAIRMAN:  Ma naħsibx li se nispiċċaw illum, nibdew u forsi nagħlquha next week.  Nistgħu nibdew il-fażi tal-eżekuzzjoni tal-kuntratt.  L-Onor. Sant.  

ONOR. ALFRED SANT:  Sur Zarb u Sur Muscat, tistgħu tispjegawlna eżattament għaliex fuq is-subcontracts inqalgħu l-problemi kollha li nqalgħu?  In a nutshell, għax il-kuntratt kien ivvizjat, jew għax kien hemm xi ħadd qed imexxi min-naħa tax-shipyard li ma kienx on the ball fuq l-affarijiet?  Għax kważi fuq kull subcontract li kien hemm, in terms of design, in terms of conversion ta’ fittings, eċċ., inqalgħu kważi l-istess tip ta’ problemi.  Naf li għamiltu dik il-very good summary li kellna imma when you’re in management situation trid tifhem għaliex qed iqumu l-problemi.  Jiġifieri waqt li kien għaddej dak il-proġett x’kien eżattament għaddej in terms ta’ kif jitmexxew l-affarijiet?  Inqalgħu fuq l-MSC, inqalgħu fuq IMTECH, inqalgħu fuq id-designs; right across the board.  

IS-SUR JOSEPH MUSCAT:  Qabel ma nirrispondi xtaqt nagħmel kjarifika fuq il-punt tal-audited accounts għax l-aħħar darba forsi għamilt kumment li ma kienx eżatt f’postu meta għedt li l-audit ma kienx ġie konkluż minħabba li ma kenux saru dawk l-opening entries li semma l-Ministru Gatt.  L-audit fil-fatt kien isir imma ma kenitx  toħroġ l-opinjoni.  Jiġifieri l-accounts kienu hemmhekk, rajnihom, però they could not file the accounts statutorji għax kien hemm dik il-problema li kienet għadha ma ġietx solvuta.  

Issa rigward is-subcontractors, kif joħroġ ċar mir-rapport, waħda mill-weaknesses li kontribwiet parti mit-telf li ġie rreġistrat, mal-kuntratt kien hemm lista ta’ subcontractors li kienu speċi ta’ shortlist ta’ subcontractors għal kull specification tal-kuntratt. Il-kuntratt kien maqsum fi tmien biċċiet ta’ xogħol u għal kull biċċa xogħol kien hemm is-subcontractors indikati.  Kif għedt inti kien hemm problemi fuq il-management tas-subcontractors, jiġifieri l-ewwel, kif joħroġ mir-rapport, kien hemm differenza bejn kemm ipprovdew għas-subcontractors meta kienu qed jagħmlu l-costings u kemm ikkuntrattaw magħhom li fil-fatt kien hemm differenza ta’ madwar €2 miljun iktar, imbagħad kien hemm il-problemi waqt l-execution tal-kuntratt.  In a sense il-problemi ġew jidhru ħafna mill-variation orders, jiġifieri hawnhekk they raised an amount sostanzjali ta’ variation orders - jekk niftakar tajjeb 206 - li l-maġġoranza tagħhom, bħala numru u mhux bħala valur, ġew aċċettati mill-klijent.  Jiġifieri jekk il-variation orders kollha kienu jammontaw għal ftit inqas minn €20 miljun, fl-aħħar mill-aħħar ġew aċċettati €7 miljun – qed nirriferi għal paġna 67 – u baqgħu disputed €13 miljun li kienu tliet variation orders kbar li kienu Babcock, variation order 31 li tammonta għal €4.3 miljun u IMTECH li kien l-electrical subcontractor, variation orders 106 u 266 li jammontaw għal €7.7 miljun.  Eżempju li dejjem nikkwotaw huwa fejn kienu stmaw li se jkun hemm cable pulling ta’  58 kilometres u fil-fatt spiċċa kien hemm madwar 177 kilometres of cable.  Dan biex nagħtik idea tad-differenza bejn il-pjanti oriġinali u dak li li fil-fatt sar.  

ONOR. ALFRED SANT:  Let me get this right.  Jiġifieri fid-designs kellu jkun hemm 177 kilometres u spiċċaw 55 kilometres, jew the other way round?  

IS-SUR JOSEPH MUSCAT:  Kellu jkun hemm 55 kilometres u spiċċaw b’177 kilometres.  M’iniex qed ngħid li dawn ma rkuprawx minnhom, minn dawk l-€20 miljun irkupraw €10 miljun towards variation orders.  

ONOR. ALFRED SANT:  Nista’ nistaqsi ftit jekk hux qed nifhem tajjeb l-istruttura tal-proġett?  L-istruttura tal-proġett kienet din: Għandek il-Fairmount Heavy Transport li mbagħad sar Fairstar u l-kuntratt sar bejn Fairmount u t-tarzna – il-kuntratt illum wasal għandna - imma fuq quddiem nett kien hemm il-Fairmount Marine li qed imexxi.  Do I understand it right li dawn is-subcontractors kollha oriġinarjament ġew pinpointed minn Fairmount Marine jew le?  

IS-SUR JOSEPH MUSCAT:  Le.  Il-klijent huwa Fairmount Heavy Transport u dan qabbad bħala manager lil Fairmount Marine li kellu jagħżel il-yard, kellu jieħu ħsieb id-disinji, kellu jieħu ħsieb ukoll il-lat kummerċjali u meta jispiċċaw il-vapuri, jiġifieri ma tqabbadx biss għall-execution.  

ONOR. ALFRED SANT:  Imma min kien responsabbli għall-għażla tas-subcontractors?  Dak li għandu x’jaqsam ma’ MSC kien originally ta’ Fairmount Marine, dak li għandu x’jaqsam ma’ Vuyk kienu wkoll Fairmount Marine and  my impression is that most of the major subcontractors ġew pinpointed minn Fairmount Marine.  Is that correct or not?  

IS-SUR JOSEPH MUSCAT:  Ma rriżultalniex li huwa hekk.  Li rriżultalna kien li fil-kuntratt kien hemm speċi ta shortlist min se jkunu s-subcontractors u kien hemm fejn kien indikat iktar minn subcontractor wieħed għall-istess xogħol.  

ONOR. ALFRED SANT:  Frankly it comes back to my point.  Min għamel dik ix-shortlist?  Mhux Fairmount Marine?  

IS-SUR JOSEPH MUSCAT:  Kien hemm qbil li dak huwa kuntrattur ...

ONOR. ALFRED SANT:  Tant kien hemm negozjati kumplikati għaddejjin li dawk marru hemm u aċċettaw l-ewwel ħaġa li qalulhom.  U ejja!  Li ġara kien li Fairmount Marine kellu lista tal-preferred clients subcontractors li daħħalhom fil-kuntratt.  You have to be discreet but I don’t have to be discreet.  

IS-SUR JOHN ZARB:  Wieħed mill-ikbar subcontractors, li huwa l-MSC, ħa l-offerti mit-tarzna.  Li naf fuq l-MSC hu li fuq it-tieni vapur daħal il-klijent u qal li la issa bdew b’wieħed ikomplu bl-istess wieħed imma l-ewwel għażla kienet għamlitha t-tarzna.  

ONOR. ALFRED SANT:  Liema kienet l-ewwel għażla?  

IS-SUR JOHN ZARB:  Tal-Fjord, jiġifieri l-MSC l-ewwel tqabbdu fuq il-Fjord mit-tarzna.  Hemmhekk kienet l-għażla tat-tarzna bejn il-Vinci Services Ltd., li mbagħad sar McGill Services Ltd., u l-MSC u għażlet l-MSC għax kienet irħas.

ONOR. ALFRED SANT:  Skużani, Sur Zarb, li qed inwaqqfek imma din ix-shortlist min ippreparaha?  I would suggest li Fairmount Marine ippreparawha u lit-tarzna qalulha biex tagħżel bejn wieħed u l-ieħor.  Waħda mill-clashes kbar li kien hemm fl-2006 bejn ix-shareholders il-ġodda u x-shareholdeers l-antiki, kienet preċiżament dwar il-back-to-back commission not stated fuq l-accounts ta’ Fairstar.  Inkunu ċari.  

IS-SUR JOHN ZARB:  Waħda mill-clashes bejniethom, kif qiegħda fir-rapport tagħna, kienet il-commission meta xtraw il-barges li tqassam bejn Fairmount Marine u membru ieħor.  

ONOR. ALFRED SANT:  Min-naħa l-oħra jekk taqra dak li għadni kemm iddepożitajt fuq il-Mejda tal-Kumitat, jiġifieri l-mid-annual report tagħhom tal-2006, tara li they go beyond that.  

IS-SUR JOHN ZARB:  Imbagħad kien hemm court action kbira bejniethom imma mhux fuq il-commission għax il-commision tħallset lura.  

ONOR. ALFRED SANT:  Aqra ftit,  jekk jogħġbok, x’jingħad fil-mid-annual report 2006.  Qed jingħad ċar li they cleared il-problemi li kellhom ma’ Fairmount minħabba l-commissions li kienu għaddejjin with third parties which they don’t know about.  M’għandhiex x’taqsam mal-barges, il-barges are another point.  

IS-SUR JOHN ZARB:  Il-website tal-FHT mhux hekk qed tgħid.  

ONOR. ALFRED SANT:  Dik mill-website ukoll ġibtha.

IS-SUR JOSEPH MUSCAT:  Aħna familjari ma’ dik l-istqarrija, fil-fatt anke jekk tħares lejn il-prospectus li ħareġ fil-15 ta’ Novembru 2006 f’paġa 51 tara li qegħdin jitkellmu fuq litigation non disclosing agreement u jirriferu speċifikament għal dik is-sitwazzjoni li kienet diġà qed tiżviluppa bejniethom fejn dawn irċevew commissions meta xtraw il-barges u rċevew commissions meta ordnaw il-magni.  Hemmhekk kien sar kuntratt ta’ $25 miljun għal supply ta’ magni eċċ.  

ONOR. ALFRED SANT:  Interessanti li qed issemmi dik iċ-ċifra because if you factor it into the valuation tal-plant u l-equipment li għandhom hemmhekk għandek over valuation fil-balance sheet tal-Fairstar.  

IS-SUR JOSEPH MUSCAT:  Imma dik m’għandhiex x’taqsam mal-investigation li għamilna imma hija kwestjoni professjonali, fis-sens li meta tara l-accounts tal-Fairstar ovvjament hemmhekk qegħdin nitkellmu fuq il-cost tal-conversion kollu.  Fil-fatt fis-6 jew 7 ta’ Marzu 2006 kienu ħarġu press release, li torbot ma’ dak li kont qed tgħid inti l-aħħar darba, fejn qed jgħidu li huma diġà ordnaw dawk li jissejħu l-long deed items, li huma dawk l-affarijiet li semmejna li jqumu ħafna flus, u baqgħu jirfinaw id-disinn tal-vapur biex iżidu l-performance tal-vapur sa ftit żmien qabel ma taw il-pack lit-tarznari biex jagħmlu l-proposti tagħhom, jiġifieri sa Jannar 2006.  Imbagħad kienu ħarġu dik il-press release fejn qalu li damu hekk għax qed jistennew li l-budget li għandhom għall-conversion tal-vapuri jista’ jiżdied u jista’ jkun hemm delay.  Imbagħad kien hemm wieħed mill-kuntratti mat-tarzna fid-9 ta’ Marzu.  Fl-14 ta’ Marzu mbagħad ħarġu a company statement fuq l-Oslo Stock Exchange, u hemmhekk fejn naħseb li l-ġurnalista ta’ Lloyds List forsi għaġġel xi ftit jew ma fehemx il-fatti eżatti għax anke kif kienet worded il-press release tgħid li huma kkonkludew il-kuntratt max-shipyard u tieqaf hemmhekk.  Imbagħad iktar tard f’paragrafu ieħor jgħidu li l-conversion kollu se jiżdied mis-€60 miljun li kienu ndikaw qabel għal €80 miljun, però dak il-conversion kollu nkluż il-magni, il-project management, id-disinji, il-mudelli u l-affarijiet l-oħra kollha.  Mill-accounts - li aħna qgħadna naraw mill-aħħar meeting ‘l hawn - jidher li kien hemm build-up fil-cost li madwar €390 miljun fil-kotba ta’ Fairstar li huwa konsistenti ma’ dawn il-commitments li kienu għamlu kemm biex jixtru l-magni u l-apparat l-ieħor kif ukoll il-conversion tal-vapuri.  

ONOR. ALFRED SANT:  Dan huwa rilevanti għar-raġuni li jekk kien hemm xi ħaġa li marret ħażin f’dan u jekk uħud, jew il-lead managers tat-tarznari ta’ Malta, għal xi raġuni did not perform tajjeb għax kien hemm xi collusion man-naħa l-oħra, allura x-shareholder Malti għandu dritt ifittex lil Fairstar għad-danni li sofra, l-istess kif in-new shareholders ta’ Fairstar qegħdin ifittxu l-old shareholders ta’ Fairstar għad-danni ta’  dak li ġralhom.  Jekk hemm xi ħaġa ta’ danni versu l-old shareholders kif qed jiġri fil-courts tan-Netherlands, l-istess ħaġa x-shareholder Malti għandu, jekk joħroġ li l-lead tiegħu kienu b’xi mod jew ieħor kontaminati, biex nuża din il-kelma, claim possibbli.  M’iniex qed ngħid li ġara hekk imma qed nippruvaw nistabbilixxu l-fatti għax intom għamiltu biċċa xogħol tajba u għedtu kif ġraw l-affarijiet imma ma kienx il-brief tagħkom li tgħidu għaliex ġraw l-affarijiet.  Jien ma nistax nemmen u għandi sal-lum mistifikat, kif kuntratt bħal dan seta’ jiġi ffirmat minn managers li suppost huma ta’ kalibru.  At this point ma jien qed nagħmel l-ebda statement.  

IS-SUR JOHN ZARB:  Onor. Sant, you have seen our report u x’qed ngħidu aħna fuq Fairstar.  Fairstar, fil-website tagħhom, fil-prospectus tagħhom u fid-dokumenti tagħhom qed jgħidulna li kellhom founder member li huwa Fairmount li qabduh jieħu  commission a skapitu tagħhom.  Lil din il-persuna li kienet responsabbli għan-negozjar u l-management tal-kuntratti għamlet a mess of it - dan qiegħed fir-rapport tagħna - u dawn investigawh u qegħdin ifittxuh u hemm kawża kbira bejniethom.  L-istess, fil-prospectus tagħhom Fairstar qalu li they are satisfied that there are no other non disclosed agreements of any kind.  Jiena m’iniex Fairstar, imma jekk se nieħu l-kelma ta’ din il-kumpannija u ngħidilha grazzi għax qed turina x’tip ta’ nies huma dawn li nnegozjaw il-kuntratt u x’għamlu ħażin, fl-istess ħin irrid nemminha meta tgħid li għamlet investigation u ma sabet xejn iktar.  Dan għamluh fil-prospectus u ħarġuh pubbliku.  Jiġifieri ma rridx nagħmel ġudizzju fuq terzi persuni ....

ONOR. ALFRED SANT:  Jien m’iniex qed nagħmel ġudizzju.  Iċ-changeover fil-Fairstar saret f’nofs l-2006.  By that time il-kuntratt mat-tarzna ta’ Malta kien sar.  Dan il-kuntratt kien jorbot lit-tarzna ta’ Malta ma’ Fairmount Heavy Transport u fl-implimentazzjoni tal-proġett kien qed jorbotha ma’ Fairmount Marine ukoll.  Il-punt hu li jekk il-ftehim kien vizzjat, dak il-vizzju seħħ qabel inbidel ix-shareholder, qabel ħadu over, l-istess żmien li matulu Fairmount jew Fairstar kienet iċċensurata mill-Oslo Stock Exchange.
IS-SUR JOHN ZARB:  Fairstar hawnhekk qed tgħid li wara li ġara dan kollu “the management board ...  audit of all contracts since the establishment of the company in 2005.”  
ONOR. ALFRED SANT:  Sur Zarb, the point I’m making is different.  Fil-każ tal-Malta Shipyards li ġara kien li kien hemm under bidding jew whatever it is.  Il-kuntratt, minflok inżamm għal kemm suppost kien, ingħata for cheap.   Dak hu l-punt.  Taħseb li Fairstar se tiġi għand it-tarzna u tgħidilha li ħallsitha ftit?  Ma tarax!  

IS-SUR JOHN ZARB:  What I was trying to say is that’s it’s perhaps unfair  li lil Fairstar nikkwotawha meta sabet evidenza u qed tgħid li sabet membru tagħha li kien korrott u għamel commission u fittixtu u keċċietu imbagħad meta l-istess kumpannija tgħid li nvestigat u ma sabet xejn iktar, ma nikkwotawhiex.  

ONOR. ALFRED SANT:  Bir-rispett kollu, jekk ikollok il-business tiegħek mhux hekk taħseb.  Jekk ix-shareholders tal-Fairstar qegħdin iduru fuq l-old shareholders u  jikklejmjaw €43.6 miljun for damages, jekk il-business tiegħi sofra bħala riżultat ta’ dik il-ħaġa, mela jien niċċekkja jekk għandix xi ħaġa x’nieħu bħala claim.  It’s obvious.  Mela din hija kwestjoni ta’ fairness?  Dan huwa interess tal-gvern Malti u tax-shareholders Maltin.  Jekk aħna tpoġġejna f’sitwazzjoni where we underbid on a contract u kien hemm – m’iniex qed ngħid li kien hemm imma jekk kien hemm – allura għandi claim taħt il-corruption laws anke tal-EU fuqha.

IS-SUR JOHN ZARB:   Li nista’ ngħid hu li mill-investigazzjoni li għamilna aħna ma ħarġet l-ebda evidenza ta’ underhandedness.   You can never exclude it imma ma ħarġet l-ebda evidenza of this sort.  Li nafu hu li l-persuna li nnegozjat, wara rriżulta li kienet taf fuq dawn l-affarijiet u kien jasal biex iħallas commissions u jagħmel affarijiet li mhux suppost jagħmilhom.

ONOR. ALFRED SANT:  Wieħed mill-firmatarji tal-kuntratt ta’ Fairstar qed tgħid inti.  Hux hekk?

IS-SUR JOHN ZARB:  Iva.  Onor. Sant  iffirmah min iffirmah il-kuntratt, min innegozja l-kuntratt – u dan stabbilixxejnih b’mod ċar fir-rapport tagħna – kien Fairmount Marine, one of the founding partners fil-Fairstar.  Jiġifieri nnegozjawh Fairmount Marine u wara rriżulta li huma persuni li ma kenux above doing something which is illicit.  Dawk huma t-tip ta’ persuni li ddijljaw magħhom dawn in-nies meta sar dan il-kuntratt.  Dak huwa stabbilit anke fir-rapport tagħna.  Sirna nafu li dawn huma dawn it-tip ta’ nies mill-klijent stess għax il-klijent stess tana l-prospectus kixef dawn l-affarijiet u qalilna li nvestiga u ma sab xejn iktar, imma kien fittixhom u sab li saru dawk l-affarijiet li mhux suppost saru.  Daqshekk nista’ niġġudika.  Dawn l-affarijiet intqalu fir-rapport tagħna biex wieħed ikun jista’ jkun jaf ma’ min kienu qed jiddijljaw.  M’hemm xejn iktar ta’ evidenza either way fuq affarijiet oħrajn, imma dawn huma fatti li joħorġu ċar.

THE CHAIRMAN:  Forsi nagħlaq fuq l-aħħar mistoqsija għal-lejla.  Fl-aħħar rapport li tajtuna, f’paġna 3 issollevajtu punt li t-tarzna oriġinarjament kienet għamlet ftehim mas-subcontractors ta’ €5.7 miljun li mid-dehra ma kienx guaranteed imbagħad wara li għamlet il-kuntratt, fid-9 ta’ Marzu ffinalizzat l-istess kuntratt b’€2.1 miljun aktar.  Meta kontu qegħdin tinvestigaw kien hemm xi evidenza li turi għalxiex saret din id-diskrepanza ta’ €2 miljun?  

IS-SUR JOHN ZARB:   Mr Chairman, they chose li jikkommettu ruħhom on a fixed price qabel ma nnegozjaw l-affarijiet sew mas-subcontractors.  

THE CHAIRMAN:  Jiġifieri n-negozjati ma kenux konklużi mas-subcontractors, kienu għadhom open, kienu stima biss.

IS-SUR JOHN ZARB:  Jiġifieri taw stima, kienu għadhom ma rawx id-drawings fid-dettall u fuq dik l-istima kkommettew ruħhom ma’ ħaddieħor meta kienu għadhom ma jafux kemm se jiswielhom.  

ONOR. ALFRED SANT:  Nixtieq nagħmel punt tal-aħħar, Sur President.  Ir-rapport ta’ PWC huwa brillanti għax jgħid kif ġraw l-affarijiet, però ma jgħid xejn għaliex ġraw l-affarijiet.  That’s the problem.  Naf li ma kienx fit-termini tagħhom li jgħidu għaliex ġraw l-affarijiet, imma naħseb li aħna f’dan il-Kumitat għandna nistaqsu għaliex ġraw hekk l-affarijiet in terms tax-shareholder.  Jekk ix-shareholder ġie leż mill-gvern, irridu nistaqsu aħna kif ġie leż, għaliex ġie leż u jekk hemmx xi ħaġa li jista’ jagħmel biex jiġbed lura l-flus li tilef.

THE CHAIRMAN:  Għal-lejla niefqu hawnhekk.  Jekk nipproponi li niltaqgħu bħal-lum ġimgħa biex forsi nagħlqu l-aħħar parti ta’ dan il-ftehim hawn xi ħadd li ma jkunx jista’?  Jidher li kulħadd jista’ allura naġġorna l-Kumitat għal nhar l-Erbgħa, 12 ta’ Mejju, 2010 biex inkomplu l-aħħar fażi ta’ dan ir-rapport.  Nirringrazzja lil kulħadd.

Fid-9:02 il-Kumitat aġġorna.

